
Ҳар икки йилда бир марта анъана-
вий ўтказиб келинаётган форумнинг 
навбатдагисида БМТ ва унинг ихти-
сослашган тузилмалари, ЕХҲТ, Европа 
Иттифоқи, ИҲТ, ШҲТ, МДҲ, Осиёда 
ҳамкорлик ва ишонч чоралари бўйича 
кенгаш, Туркий давлатлар Парламент 
Ассам блеясининг юқори даражали 
вакиллари, иқлимшунос мутахассис-
лардан иборат 200 нафардан ортиқ 
халқаро ва маҳаллий эксперт иштирок 
этмоқда.

Тадбир аввалида давлатимиз раҳба-
рининг Самарқанд форуми иштирокчи-
ларига йўллаган мурожаати ўқиб эшит-
тирилди.

Олий Мажлис Қонунчилик палата-
си Спикерининг биринчи ўринбосари, 
Инсон ҳуқуқлари бўйича Ўзбекистон 
Республикаси Миллий маркази дирек-
тори Акмал Саидов иқлим ва инсон 
ҳуқуқлари  муаммолари муҳокама қи-
линадиган ушбу халқаро анжуман Ўз-
бекистон Президентининг БМТ Иқлим 
ўзгариши бўйича конференциясидаги 
(СOP28) нутқида илгари сурилганини 
таъкидлади.

Тирик тарих

МИЛЛИЙ ¯А²РАМОНЛАРИМИЗНИНГ 

6руµий ³уввати
ватанпарварлик туйғусини уйғотиб, улуғвор мақсадлар сари чорлайди

Ҳурматли Форум иштирокчилари!
Хонимлар ва жаноблар!
Авваламбор, “Экологик таҳдидлар: 

ўзгараётган дунёда инсон ҳуқуқлари-
нинг истиқболи ва барқарор ечимларни 
излаш” мавзусидаги инсон ҳуқуқлари 
бўйича тўртинчи анъанавий Самарқанд 
форумининг барча иштирокчилари ва 
меҳмонларини самимий қутлайман.

Юртимизда илк бор 2018 йилда ўт-
казилган Инсон ҳуқуқлари бўйича Осиё 
форуми жаҳон амалиётига ўзига хос 
“Самарқанд руҳи”ни олиб кирди десак, 
ҳеч муболаға бўлмайди. Шу тариқа ин-
сон ҳуқуқлари соҳасидаги энг долзарб 
муаммоларга бағишланган Самарқанд 
форумларини ўтказиш яхши анъана ту-
сини олди.

Анжуманда Бирлашган Миллатлар 
Ташкилоти ва унинг ихтисослашган ту-
зилмалари, Европада хавфсизлик ва ҳам-
корлик ташкилоти, Европа Иттифоқи, 
Ислом ҳамкорлик ташкилоти, Шанхай 
ҳамкорлик ташкилоти, Мустақил Дав-
латлар Ҳамдўстлиги, Иқтисодий ҳам-
корлик ташкилоти, Осиёда ҳамкорлик 
ва ишонч чоралари бўйича кенгаш, Тур-
кий давлатлар Парламент Ассамблеяси, 
шунингдек, таниқли хорижий давлат 
ва жамоат арбоблари, инсон ҳуқуқлари 
соҳасидаги етакчи экспертлар иштирок 
этаётгани айниқса аҳамиятлидир.

Ҳурматли анжуман қатнашчилари!
Яхши маълумки, глобал иқлим ўз-

гариши оқибатида сайёрамизда кескин 
экологик вазият юзага келди. Ичимлик 
суви тақчиллиги, атроф-муҳит ифлос-
ланиши, тупроқ емирилиши, кучли чанг 

ва қум бўронлари, биохилма-хиллик-
нинг йўқолиши, қишлоқ хўжалиги ҳо-
силдорлигининг пасайиши каби муам-
молар тобора авж олмоқда.

Барча қитъаларда ва мамлакатларда 
бу жараёнларнинг салбий таъсири яна-
да кучайиб бормоқда. Айниқса, ҳаво 
ҳароратининг ошиши жаҳондаги ўртача 
кўрсаткичдан икки баробар кўп бўлган 
ва Орол фожиасини бошидан кечираёт-
ган Марказий Осиё минтақасида бунинг 
оқибатлари яққол сезилмоқда.

Экологик инқироз Барқарор ривож-
ланиш мақсадларига эришиш йўлидаги 
энг асосий тўсиқ ва таҳдидга айланди, 
глобал миқёсда қашшоқлик билан боғ-
лиқ муаммолар кўпаймоқда, инсоннинг 
соғлиқ, тоза сув, озиқ-овқат ва уй-жойга 
бўлган ҳуқуқларини таъминлаш хавф 
остида қолмоқда. Бундан, аввало, ижти-
моий ҳимояга муҳтож қатлам, хусусан, 
ногиронлиги бўлган шахслар, кексалар, 
аёллар ва болалар жиддий азият чек-
моқда.

Албатта, иқлим ўзгариши оқибатида 
инсон ҳуқуқларига етказиладиган за-
рарни кескин камайтириш учун жаҳон 
мамлакатлари биргаликда самарали чо-
ралар кўриши керак. Келажак авлодлар 
тақдири учун барчамиз улкан масъу-
лиятни ўз зиммамизга оладиган вақт 
келди.

Париж битимида таъкидлангани-
дек, иқлим ўзгаришига қарши чора-
лар кўрилаётганида, давлатлар инсон 
ҳуқуқларини ҳурмат қилиши, рағбат-
лантириши ва ҳимоя қилиши, асосий 
диққат-эътиборини мазкур соҳадаги 

 мажбуриятларини бажаришга қаратиш-
лари лозим.

Ҳурматли меҳмонлар!
Янги Ўзбекистонда иқлим ўзгариши 

муаммолари билан курашиш барқарор 
ривожланишни таъминлашнинг энг му-
ҳим омилига айланди. Биз имкон қадар 
бундай жараёнларнинг олдини олиш ва 
уларнинг салбий таъсирини юмшатиш 
бўйича зарур чораларни кўрмоқдамиз.

Янги таҳрирда қабул қилинган Конс-
титуциямизда инсоннинг қулай атроф-
муҳитга бўлган ҳуқуқи алоҳида бобда 
мустаҳкамланган. Давлатнинг атроф-
муҳитни яхшилаш, тиклаш ва муҳофаза 
қилиш, экологик мувозанатни сақлаш 
бўйича вазифаларни амалга ошириш 
мажбуриятлари белгилаб қўйилган.

Шунингдек, Оролбўйи минтақаси-
нинг экологик тизимини муҳофаза қи-
лиш ва тиклаш, минтақани ижтимоий ва 
иқтисодий жиҳатдан ривожлантириш, 
мамлакатимизда “яшил” иқтисодиётга 
ва углерод нейтраллигига ўтиш масала-
ларига алоҳида эътибор қаратилмоқда.

Жумладан, 2030 йилга бориб мам-
лакатимиз энергетика балансида қай-
та тикланувчи энергия қувватини 40 
фоизга етказишни режалаштирганмиз. 
“Яшил макон” умуммиллий лойиҳаси 
доирасида Ўзбекистонда 1 миллиард 
туп кўчат экилмоқда. Орол денгизининг 
қуриган тубида 2 миллион гектар май-
донда ўрмонзорлар барпо этдик.

Шуни алоҳида таъкидлашни истар-
димки, бизнинг саъй-ҳаракатларимизни 
жаҳон ҳамжамияти кенг қўллаб-қувват-
ламоқда. Хусусан, Бирлашган Миллатлар 

Ташкилоти Бош Ассамблеяси томонидан 
“Оролбўйи минтақасини экологик ин-
новациялар ва технологиялар ҳудудига 
айлантириш”, “Марказий Осиё экологик 
муаммолар қаршисида: барқарор ривож-
ланиш ва фаровонлик йўлида минтақа-
вий бирдамликни мустаҳкамлаш” каби 
муҳим резолюциялар бир овоздан қабул 
қилинди.

Ҳеч шубҳасиз, инсоният тўқнаш 
келаётган иқлим билан боғлиқ кескин 
муаммолар оқибатларини юмшатиш ин-
сон ҳуқуқлари соҳасидаги халқаро ҳам-
корликнинг устувор йўналишларидан 
бири бўлиб қолади.

Шу боис, Бирлашган Миллатлар 
Ташкилоти Бош Ассамблеясининг 
“Марказий Осиёда иқлим ўзгариши-
нинг салбий оқибатларига қарши ку-
рашиш шароитида инсон ҳуқуқларини 
ҳимоя қилиш тўғрисида”ги резолюция-
сини ишлаб чиқиш ва илгари суриш 
бўйича ташаббусимизни қўллаб-қувват-
лайсизлар, деб ишонаман.

Сиз, азизлар Форум давомида глобал 
миқёсда экологик вазият барқарорлигини 
сақлаш, инсон ҳуқуқ ва манфаатларига 
хизмат қиладиган янги амалий таклиф-
ларни ишлаб чиқасизлар, деб ишонаман.

Фурсатдан фойдаланиб, барчан-
гизга сиҳат-саломатлик, бахт ва омад, 
 Форум ишига улкан муваффақият тилаб 
 қоламан.

Шавкат МИРЗИЁЕВ,
Ўзбекистон Республикаси 

Президенти

ИНСОН ²У¯У¯ЛАРИ БªЙИЧА ТªРТИНЧИ АНЪАНАВИЙ 
САМАР¯АНД ФОРУМИ ИШТИРОКЧИЛАРИГА

КОРЕЯ РЕСПУБЛИКАСИ 
ПРЕЗИДЕНТИ ДАВЛАТ ТАШРИФИ 
БИЛАН ªЗБЕКИСТОНГА КЕЛДИ

— Кейинги йилларда Ўзбекистон — Корея 
Республикаси алоқалари икки давлат турли ва-
зирлик ва идоралари ўртасидаги доимий ҳам-
да сермаҳсул мулоқот натижасида фаоллашиб 
бормоқда.

Ўзаро дипломатик муносабатлар ўрнатил-
ганидан буён давлат раҳбарлари даражасида 
18 марта учрашув ва музокаралар ўтказил-
ди.  Эътиборлиси, 2019 йил апрель ойида 
 мамлакатларимиз ўртасидаги муносабатлар 

мутлақо янги — алоҳида Стратегик шериклик 
даражасига кўтарилди.

Ўзбекистон Республикаси Президенти  Шавкат 
Мирзиёев ва Корея Республикаси Президенти 
Юн Сок Ёлнинг илк учрашуви 2023 йил сен-
тябрь ойида Нью-Йорк шаҳрида бўлиб ўтган 
БМТ Бош Ассамблеяси сессияси доирасида ўт-
казилган эди.

Ю¯ОРИ ДАРАЖАДАГИ 
УЧРАШУВЛАР ИККИ ХАЛ¯ 

ФАРОВОНЛИГИНИ ТАЪМИНЛАШГА 
КАТТА ²ИССА ¯ªШАДИ

Ўзбекистоннинг Корея Республикасидаги элчиси Виталий Фен Корея 
Республикаси Президенти Юн Сок Ёлнинг мамлакатимизга давлат 

ташрифи муносабати билан “Дунё” ахборот агентлигига интервью берди 
ва мамлакатларимиз ўртасидаги муносабатларнинг бугунги ҳолати ва 

истиқболлари ҳақидаги фикрларини баён этди.

ªЗГАРАЁТГАН ДУНЁДА ИНСОН ²У¯У¯ЛАРИ 
ИСТИ¯БОЛИ ВА БАР¯АРОР ЕЧИМЛАР

Самарқанд форуми

Самарқанд шаҳри шу кунларда яна дунё нигоҳида. Қадимий ва ҳамиша навқирон кентда инсон 
ҳуқуқлари бўйича IV Самарқанд форуми бўлиб ўтмоқда. Бу галги анъанавий халқаро анжуман 

“Экологик таҳдидлар: ўзгараётган дунёда инсон ҳуқуқларининг истиқболи ва барқарор ечимларни 
излаш” мавзусига бағишланди. 

Тошкент халқаро аэропортида олий марта-
бали меҳмонни Ўзбекистон Бош вазири Абдул-
ла Арипов ва бошқа расмийлар кутиб олди.

Олий мартабали меҳмон шарафига икки 
мамлакат давлат байроқлари кўтарилди ва 
фахрий қоровул саф тортди.

Шундан сўнг Корея Республикаси Прези-
денти Юн Сок Ёль “Янги Ўзбекистон” боғига 
ташриф буюриб, Мустақиллик монументи по-
йига гул қўйди. 

Мажмуа билан қисқача танишув асноси-
да Жанубий Корея делегацияси вакилларига 
бу ерда акс эттирилган сиймолар ва тарихий 
воқеалар мазмуни ҳақида батафсил маълумот 
берилди.

Уч минг йилдан зиёд давр — она Ватанимиз 
ҳудудидаги миллий давлатчилик тарихи ил-
дизлари шу қадар теран. Монументга эътибор 
қаратган киши мана шу залворли ўтмишнинг 
бадиий ифодасига гувоҳ бўлади. 

Олий мартабали меҳмонлар, расмий хори-
жий делегацияларнинг мамлакатимизга таш-
рифи доирасида бу ердаги монументга гул қў-
йиш анъанага айланган.

Делегация аъзолари мажмуада акс эттирил-
ган алломалар, буюк саркарда ва жаҳонгирлар, 
жадид боболаримизнинг сиймоларига алоҳида 
эътибор қаратди. Тинчлик, эркинлик, эзгулик 
тимсоли бўлган Ҳумо қуши тасвири мажмуа-
нинг бамисоли гултожидай кўриниши эътироф 
этилди.

Сўнг Корея Республикаси Президенти Юн 
Сок Ёль Тошкент шаҳридаги “U-ENTER” ин-
новацион тадбиркорлик марказида бўлди. 

Корея халқаро ҳамкорлик агентлиги ва Ко-
рея ахборот-коммуникация технологияларини 
ривожлантириш агентлигининг қўллаб-қувват-
лови билан ташкил этилган “U-ENTER” инно-
вацион тадбиркорлик маркази Жанубий Корея-
нинг илғор тажрибаси асосида  ўзбекистонлик 

ёш тадбиркорларга ўз бизнес лойиҳаларини 
амалга оширишлари учун ҳар томонлама кў-
мак беришга мўлжалланган.

Мазкур марказ стартапларни қўллаб-қув-
ватлаш тизимини яратиш ва имкониятларни 
кучайтириш орқали Ўзбекистон стартап эко-
тизимини жонлантириш, тажрибалар билан 
ўртоқлашиш, Корея стартапларининг Марка-
зий Осиёга кириши учун асос бўлиб хизмат 
қилади. 

Дунё мураккаб глобал инқирозга юз ту-
таётган даврда ўзаро иқтисодий ҳамкорликни 
янада кенгайтириш ва бу йўлда самарали ло-
йиҳаларни қўллаб-қувватлаш мамлакатлар та-
раққиёти учун муҳим саналади. 

Президент Юн Сок Ёль марказда Ўзбекис-
тон ёшлари билан самимий суҳбатлашди. Мар-
казнинг фахрий меҳмонлар китобига ўзининг 
самимий дил сўзларини ёзиб қолдирди.

Корея Республикаси Президенти мамлака-
тимизда истиқомат қилаётган бир гуруҳ корейс 
диаспораси вакиллари билан ҳам учрашди.

Ташрифнинг асосий тадбирлари 14 июнь 
куни бўлиб ўтади.

Олий даражадаги музокараларда Ўзбекис-
тон — Корея дўстлик ва алоҳида стратегик ше-
риклик муносабатларини янада ривожланти-
ришнинг долзарб масалалари кўриб чиқилади.

Саммит якунлари бўйича бир қатор ҳуку-
матлараро ва идоралараро ҳужжатлар имзола-
ниши кўзда тутилган.

Шунингдек, икки мамлакат Президентлари-
нинг қўшма бизнес-форумда иштирок этиши 
кутилмоқда.

Президент Юн Сок Ёль мамлакатимиз-
нинг бой маданий-тарихий мероси билан 
 танишиш мақсадида Самарқанд шаҳрига 
ташриф буюради.

ЎзА

Ўзбекистон Республикаси Президенти 
Шавкат Мирзиёевнинг таклифига биноан Корея Республикаси 

Президенти Юн Сок Ёль рафиқаси билан бирга 13 июнь куни давлат 
ташрифи билан мамлакатимизга келди.

Самарали гуманитар ҳамкорлик орқали турли халқлар ўртасида 
ўзаро ишонч ва яхши қўшничилик, миллатлараро ва динлараро тотувликни 

мустаҳкамлаш, цивилизациялараро мулоқотни кучайтириш халқ дипломатияси 
фаолиятининг энг асосий вазифаси ҳисобланади.

15 июнь — ШҲТ ташкил топган кун

Ишонч иқтисодиётга ижобий таъсир кўр-
сатувчи ва жамиятни ривожлантирувчи куч. 
Бутун жамиятни, барча муносабатларимизни 
ягона ижтимоий бирдамликка қиёслаш мум-
кин. Унинг асосий таркибий қисми ишонч-
дир. Агар инсонлар ўз муносабатлари, шах-
сиятларини бир-бири билан боғламас, ишонч 
бўлмас экан, бирдамликка путур етади. 

Бошланиши 1-бетда

ИШОНЧ, ²АМЖИ²АТЛИК, 
БИРГАЛИКДА РИВОЖЛАНИШ ИСТАГИ

Ташкилот доирасида самарали фаолият асоси
“Халқаро ҳамкорликнинг универсал принцип ва нормаларга 
асосланган тизими издан чиқиб бораётгани бугунги кун 
ҳақиқатидир. Бунинг асосий сабабларидан бири глобал 
даражада давлатлар ўртасидаги ўзаро ишончнинг чуқур 
таназзулга юз тутаётгани билан боғлиқ”, деган эди давлатимиз 
раҳбари жаҳондаги бугунги вазиятга баҳо бериб.

 Оқибатда турли низолар пайдо бўлади, та-
жовузкорлик ортади, салбий оқибатлар келиб 
чиқади. Шундай экан, ишонч жамиятнинг 
бошқа барча жиҳатлари билан боғлиқ энг му-
ҳим ижтимоий шартдир.

Глобаллашув ва ахборот макони жадал 
ривожланаётган ҳозирги даврда халқаро гу-
манитар ҳамкорликнинг роли янада ортмоқ-
да. Самарали гуманитар ҳамкорлик орқали 
турли халқлар ўртасида ўзаро ишонч ва яхши 
қўшничилик, миллатлараро ва динлараро то-
тувликни мустаҳкамлаш, цивилизациялараро 
мулоқотни кучайтириш халқ дипломатияси 
фаолиятининг энг асосий вазифаси ҳисобла-
нади.

Халқ дипломатияси нима ва унинг давлат 
дипломатиясидан фарқи қандай? 

“Халқ дипломатияси” атамаси илк бор 
1965 йилда америкалик дипломат Эдмунд 
Галлион томонидан муомалага киритилган 
ва турли жамоат бирлашмалари, жамғарма-
лар ва нодавлат ташкилотларнинг халқаро 
муносабатлардаги иштирокини кенгайтириш 
орқали давлат мақсадларига эришиш ёки ўз 
қадриятларини халқаро ҳамжамиятда тарғиб 
қилиш усули сифатида белгиланган.

Халқ дипломатияси ролини кучайтириш 
зарурати тан олинган бўлса-да, сиёсатчилар 
ва экспертларнинг ушбу ҳодиса ҳақидаги 
фикрлари, қарашлари, позициялари турлича. 
Умуман, бу ерда иккита нуқтаи назарни ажра-
тиш мумкин. Баъзи тадқиқотчилар халқ дип-
ломатиясини халқаро муносабатларда фаол 
иштирок этиш шакли деб ҳисобласа, бошқа-
лари уни давлат ташқи сиёсатидаги кўникма-
лар тизими деб билади.

Анъанавий маънода дипломатия ҳукумат-
лар ўртасидаги алоқа шаклидир. Халқ дип-
ломатияси — бошқа мамлакатлар халқлари 
билан бевосита алоқаларни ўрнатиш тизими.

Халқ дипломатияси фаолияти соҳасига 
жамоат ташкилотлари ва бирлашмалари, иж-
тимоий-сиёсий ҳаракатлар, халқаро нодавлат 
ташкилотлар билан алоқалар ва маданий, ил-
мий ҳамда таълим дастурларини амалга оши-
ришдаги ҳамкорлик киради. Сўнгги йилларда 
ушбу ҳамкорлик мамлакатлар халқаро алоқа-
ларини кенгайтиришнинг ноёб воситасига 
айланиб бормоқда.

Бундай ҳамкорлик нафақат давлат тузил-
малари, балки халқларнинг ўзи, уларнинг 
фаол вакиллари томонидан ҳам амалга оши-
рилади. Унда оддий инсонлар турли мамла-
катлар фуқаролари билан дўстона муносабат-
лар ва ҳамкорлик ўрнатиш, мустаҳкамлаш, ўз 
ҳис-туйғуларини янада кенгроқ ҳамда чуқур-
роқ ифода эта олиш имкониятига эга бўлади.

Халқ дипломатиясида жамоат ташкилот-
лари саъй-ҳаракатлари жуда муҳимдир. Чун-
ки бу йўналиш халқлар ўртасида дўстликни 
мустаҳкамлашнинг энг яхши усули бўлгани 
учун у жамоат ташкилотлари ва оддий ин-
сонлар иштирокида ривожланади. Натижада 
халқаро иқтисодий муносабатлар аста-секин 
этно-маданий, интеллектуал-маърифий, ах-
лоқий, диний-сиёсий тус ола бошлайди. 

Бугунги кунда фаол ташқи сиёсат юри-
таётган Ўзбекистон учун халқаро муносабат-
ларда халқ дипломатияси усул ва воситала-
ридан фойдаланиш ҳам муҳим аҳамиятга эга. 
Шу билан бирга, аввало, ушбу соҳани илмий 
жиҳатдан ўрганиш ва уни ижтимоий-сиёсий 
ҳаётимизга жорий этиш зарурати туғилади.

Ташаббускорлиги ва прагматизми билан 
ажралиб турадиган Шанхай ҳамкорлик таш-
килоти — ШҲТга асос солинган даврдан 
бошлаб ҳозирги кунгача аъзо давлатларнинг 
асосий мақсади узоқ муддатли яхши қўшни-

чилик, дўстлик ва ҳамкорлик муносабатлари-
ни мустаҳкамлаш ва чуқурлаштиришга қара-
тилган. Сўнгги 23 йил ичида ШҲТ минтақаси 
ривожланишидаги эришилган ютуқлар кўр-
сатдики, аъзо давлатлар томонидан биргалик-
да илгари сурилган ўзаро ишонч, манфаат, 
тенглик, маслаҳатлашувлар, турли цивили-
зацияларга ҳурмат ва умумий ривожланиш 
истаги каби қадриятлар вақт синовидан ўтди. 
Энг муҳими, жиддий халқаро ўзгаришларга 
дош бериб, ўзаро ишонч манбаи, ҳаётийлик 
ва ташкилотни ривожлантириш учун битмас-
туганмас ҳаракатлантирувчи кучга айланди.

ШҲТ Бош котиби Чжан Мин таъкидлага-
нидек, “Биз минтақани аввалгидан кўра 
хавфсизроқ қилиш, халқларимиз янада 
яхши яшаши ва ҳамкорлигимизни бундан-
да чуқурроқ, кенгроқ ва мустаҳкам қилиш 
учун ҳаракат қилишимиз керак”.

ШҲТ оиласига аъзо давлатлар биргаликда 
тотув яшаши учун керакли шароит ва қулай-
ликларга эга. Ушбу қулайлик даражаси, асосан, 
иккита омилга боғлиқ. Биринчиси — “Шан-
хай руҳи”. Бу тамойил, аслида, мультилате-
рализм ғоясини тарғиб этади, давлатлараро 
муносабатларни тенглик, ўзаро ҳурмат, бир-би-
рининг манфаатлари ва муаммоларини ҳисоб-
га олиш, ички ишларига аралашмаслик, ўзаро 
манфаатли ҳамкорлик тамойиллари асосида 
қуриш зарурлигини илгари суради.

Иккинчиси — ШҲТ хавфсизлик кон-
цепцияси. Шанхай ҳамкорлик ташкилотига 
аъзо давлатлар узоқ муддатли ҳамкорликка 
асосланган ҳолда тенг, умумий, кенг қамров-
ли ва барқарор хавфсизлик концепциясини 
шакллантирди.

Ўзбекистоннинг янги ташқи сиёсат йўна-
лиши унинг минтақавий ва халқаро ташки-
лотлар, жумладан, ШҲТда ўзаро муносабат-
лари фаоллашиб, ўз мавқеини мустаҳкамлаб 
бораётганида намоён бўлмоқда. Ўзбекистон 
мазкур ташкилотни институционал мустаҳ-
камлаш ва мувозанатли ривожлантиришга 
қаратилган конструктив таклиф ҳамда ташаб-
бусларни тизимли равишда илгари сурмоқда, 
шунингдек, унинг ривожланиш стратегияси-
ни белгилашда фаол иштирок этмоқда.

Президентимиз аъзо давлатлар аждодла-
римиз томонидан белгилаб берилган яхши 
қўшничилик анъаналарини қадрлаши, ас-
раб-авайлаши, мустаҳкамлаши ва келажак 
авлодларга етказиши муҳимлигини бир неча 
бор таъкидлаган. Икки ва кўп томонлама 
муносабатларда ўзаро ишончни чуқурлаш-
тириш халқаро ҳамкорликни муваффақиятли 
ривожлантиришнинг асосий кафолати экани 
қайд этилган.

Давлатимиз раҳбари 2017 йилда ШҲТ-
нинг Остона саммитидаги нутқида тузил-
ма давлатлари ва халқлари ўртасида ўзаро 
ишонч, яхши қўшничилик ва дўстликни мус-
таҳкамлашни давом эттириш зарурлигига 
урғу бериб, ШҲТ маконида халқ диплома-
тиясининг доимий институтларини ташкил 
этишни таклиф қилган эди. 

Президентимизнинг бу масалага эътибор 
қаратиши бежиз эмас. Ушбу йўналишдаги 
ҳамкорликни ривожлантиришга бўлган талаб 
қуйидаги омилларга боғлиқ.

Биринчидан, халқ дипломатияси воси-
таларидан фойдаланиш минтақа давлатлари-
нинг барқарор ва изчил ижтимоий-иқтисодий 
ривожланиши, ШҲТ мамлакатларининг ўза-
ро ишонч ва яхши қўшничилик, миллатлара-
ро тотувлик руҳини мустаҳкамлашга хизмат 
қилиши шубҳасиз.

Иккинчидан, фуқаролик жамияти инсти-
тутларини минтақадаги интеграция жараён-
ларига фаол жалб этиш ҳамкорлик салоҳия-
тини бойитади ва самарали алоқалар учун 
янги йўналишларни очади. 

Учинчидан, ШҲТ доирасидаги халқ 
дипломатияси дунё мамлакатлари ментали-
тетини англаш учун асос бўлади. Яхши қўш-
ничилик, дўстлик ва ҳамкорликни янада мус-
таҳкамлаш, ШҲТ маконида яшовчи халқлар 
манфаатлари йўлида маданиятлараро муло-
қотни кучайтириш, маданий хилма-хилликни 
сақлаш ва тарғиб қилиш, турли халқаро тад-
бирлар доирасида минтақанинг маданий ва 
табиий меросини ўрганиш, халқларимиз ўр-
тасидаги алоқаларни янада ривожлантириш 
ҳамда кенгайтиришга хизмат қилади. 

Халқ дипломатияси замирида олий қад-
риятлар — тинчлик, хавфсизлик, ишонч, 
ўзаро манфаат, тенглик, бошқа халқлар билан 
яхши қўшничилик, адолат ва биргаликда ри-
вожланиш истаги туради. 

Демак, бугунги кунда бу жараён ҳар қа-
чонгидан ҳам талабчан бўлиши, мураккаб 
халқаро вазият фонида турли халқлар ўрта-
сида ўзаро ишонч ва ҳамжиҳатликни мус-
таҳкамлаш орқали умумий муаммоларни ҳал 
этишда самарали восита бўлиб хизмат қили-
ши, нодавлат ташкилотлар халқ дипломатия-
сининг ҳаракатлантирувчи кучига айланиши 
керак. Шундагина у халқлар даражасида 
яқинлашиш учун чинакам платформага ай-
ланади. 

Қобилжон СОБИРОВ,
Ўзбекистонда ШҲТ Халқ 
дипломатияси маркази 
директори

Мулоқот чоғида Ўзбекистон билан Жа-
нубий Корея ўртасидаги алоҳида Страте-
гик шериклик муносабатларини янада мус-
таҳкамлаш ва кўп қиррали ҳамкорликни 
кенгайтириш масалалари кўриб чиқилди. 
Азалдан яқин дўстлик ришталарига, халқ-
ларимизнинг менталитети, анъана ва қад-
риятлари ўхшашлигига асосланган икки 
томонлама алоқалар изчил ривожланиб 
бораётгани алоҳида мамнуният билан қайд 
этилди. 

Бугунги кунда Ўзбекистон билан Жа-
нубий Корея ўртасидаги сиёсий муно-
сабатлар алоҳида Стратегик шериклик 
анъаналарига мос тарзда ўзаро ишонч, 
манфаатларни ҳурмат қилиш, халқаро май-
донда бир-бирини кенг қўллаб-қувватлаш 
тамойиллари асосида ривожланмоқда. Гло-
бал ва минтақавий аҳамиятга молик барча 
долзарб масалалар бўйича томонларнинг 
нуқтаи назари ва ёндашувлари ўхшаш ва 
яқиндир. 

Ўзбекистон расмий Сеулнинг Корея 
ярим оролида глобал хавфсизликни таъ-
минлаш борасидаги тинчликсевар сиёсати-
ни қўллаб-қувватлайди.

2023 йил сентябрь ойида икки давлат 
ташқи ишлар вазирликлари ўртасида ўза-
ро ҳамкорликнинг янги шакли — вазирлар 
даражасидаги Стратегик мулоқот йўлга қў-
йилди. Бу 32 йиллик дипломатик муноса-
батларда эришилган юксак ишончнинг яна 
бир далили бўлди.

Қайд этиш керак, кейинги йилларда ўза-
ро савдо ва инвестиция кўрсаткичлари бар-
қарор ошиб бормоқда. Жанубий Кореянинг 
Ўзбекистон иқтисодиётига жалб қилинган 
тўғридан тўғри инвестициялари ҳажми 7 
миллиард доллардан ошди. Мамлакатимиз-
да кореялик ҳамкорлар билан биргаликда 
726 та қўшма корхона фаолият юритмоқда, 
улардан 32 таси 2024 йилда ташкил этилди. 

Ушбу корхоналарнинг фаолияти, асо-
сан, савдо, енгил саноат, тоғ-кон, кимё, 
озиқ-овқат саноати, машинасозлик, уй-жой 
коммунал хўжалиги, соғлиқни сақлаш, ту-
ризм, хизматлар ва бошқа қатор соҳаларга 
ихтисослашган.

Корея халқаро ҳамкорлик агентлиги, Ко-
рея Эксимбанки ва унинг фондлари билан 
кўп йиллар давомида самарали ҳамкорлик 

қилинмоқда, улар билан биргаликдаги ло-
йиҳаларнинг умумий портфели 3 миллиард 
доллардан зиёдни ташкил этади.

Икки мамлакат ҳамкорлигида Жа-
нубий Кореянинг етакчи компаниялари 
билан технологик ва инвестициявий ше-
рикликни кенгайтириш, таълим ва соғ-
лиқни сақлаш соҳаларидаги ижтимоий 
аҳамиятга эга лойиҳаларни жадаллашти-
риш, инфратузилма, “яшил” энергетика, 
рақамлаштириш, кадрлар тайёрлаш ва 
бошқа йўналишлардаги қўшма лойиҳа-

ларни илгари суриш амалий ҳамкорлик-
нинг устувор йўналишлари сифатида 
белгилаб олинган.

Корея Республикасининг етакчи компа-
ниялари томонидан юртимиз иқтисодиё-
тининг турли соҳаларида юзлаб устувор 
инвестиция лойиҳалари амалга оширил-
моқда.

Ўзбекистонда хорижий инвесторлар-
га яратилган қулай шароитлар натижаси-
да “Samsung Group”, “KIA Motors”, “LG 
Corporation”, “POSCO Group”, “Hyundai 
Motor Group”, “Lotte Group” каби йирик ко-
рейс компанияларининг юртимизга ишон-
чи ортиб бормоқда. 

Бу, ўз навбатида, Жанубий Корея ху-
сусий корхоналарининг давлат кафо-
латларисиз тўғридан тўғри Ўзбекистон 
иқтисодиётига киритаётган инвестиция-
лари миқдори ортиб боришига замин 
яратмоқда.

Бугунги кунда ҳамкорликнинг янги 
йўналиши сифатида ўзаро ташқи  савдо 

айланмасининг номутаносиблигини тенг-
лаштириш ҳамда экспорт-импорт опе-
рациялари номенклатурасини диверси-
фикация қилиш мақсадида икки давлат 
ўртасида Эркин савдо тўғрисида битим 
имзоланиши бўйича музокаралар давом 
этмоқда.

Бундан ташқари, Жанубий Корея Ўз-
бекистоннинг Жаҳон савдо ташкилотига 

аъзо бўлишида ҳам яқиндан кўмаклашиб 
келмоқда.

Икки мамлакат муносабатларида пар-
ламентлараро алоқалар ҳам муҳим ўрин 
тутади. Ўтган давр мобайнида парламент-
ларимиз тажрибасини ўзаро ўрганиш, бир-
галикда халқаро конференциялар ўтказиш, 
мунтазам равишда делегациялар алмаши-
нувини йўлга қўйиш борасида амалий иш-
лар қилинди.

Ўтган йили икки мамлакат парламент-
лари раҳбарлари “Марказий Осиё — Ко-
рея Республикаси ҳамкорлик форуми” 
шаклидаги парламент раҳбарларининг 
биринчи йиғилиши доирасида учрашган 
эди. Айни пайтда Корея Республикаси 
тажрибаси асосида “КОICA” халқаро 
ҳамкорлик агентлиги кўмаги билан Ўзбе-

кистонда “Электрон парламент” тизими-
ни жорий қилиш борасида ишлар давом 
эттирилмоқда.

Корея Республикаси билан меҳнат миг-
рацияси соҳасида ўзаро манфаатли ҳамкор-
лик йўлга қўйилган. 2007 йилдан буён дав-
латларимиз ўртасида меҳнат миграцияси 
соҳасидаги ҳамкорлик доирасида Бандлик-
ка рухсат бериш тизими бўйича 40 мингга 
яқин Ўзбекистон фуқароси Жанубий Ко-
реяга меҳнат фаолиятини амалга ошириш 
учун юборилди. 2018 йил сентябрь ойида 
Корея Республикасининг Кванжу шаҳрида 
Ўзбекистон Бандлик ва меҳнат муносабат-
лари вазирлиги ҳузуридаги Ташқи меҳнат 
миграцияси агентлигининг ваколатхонаси 
очилди. Ҳозирги кунда Жанубий Кореяда 
Бандликка рухсат бериш тизими бўйича 

15 мингга яқин ўзбекистонлик меҳнат қил-
моқда. Ўтган йили Корея Республикаси ҳу-
кумати томонидан Ўзбекистон учун 5 минг 
атрофида иш ўринларига квота ажратилган 
бўлса, 2024 йилда бу кўрсаткич 12 мингга 
етказилди. Жанубий Корея томони билан 
олиб борилган музокаралар натижасида 
йил охиригача бу кўрсаткични 15 мингга 
етказиш режалаштирилган.

Дўстона муносабатларни ривожланти-
ришда мамлакатларимиз халқлари мента-
литетининг яқинлиги ҳамда Ўзбекистон-
даги йирик корейс диаспораси муҳим роль 
ўйнайди.

Тошкент шаҳрида очилган Корейс мада-
нияти ва санъати уйи эса халқларимизнинг 
мустаҳкам дўстлиги ва мамлакатларимиз 
ўртасидаги муносабатлар юқори босқичга 
чиққанининг яна бир ёрқин тасдиғидир.

Шу билан бирга, Ўзбекистон давлат жа-
ҳон тиллари университети, Тошкент давлат 
шарқшунослик университети ва Самар-
қанд давлат чет тиллар институтида корейс 
тилида дарслар олиб борилмоқда.

Ҳудудлараро яқин алоқалар ўрнатиш 
доирасида, “Тошкент — Сеул”, “Фарғо-
на — Инчон”, “Самарқанд — Кёнджу”, 
“Бухоро — Тэгу” ва бошқа бир қатор ша-
ҳарлар ўртасида ўзаро ҳамкорлик кун-
дан кун ривожланиб бормоқда.

Мухтасар айтганда, ўтган давр мобай-
нида Ўзбекистон ҳамда Корея Республи-
калари ўртасидаги самарали ҳамкорлик 
алоҳида Стратегик шериклик даражасига 
чиқди. Шу нуқтаи назардан, Корея Рес-
публикаси Президенти Юн Сок Ёлнинг 
мамлакатимизга давлат ташрифи икки то-
монлама муносабатларни янги босқичга 
олиб чиқади ва халқларимиз фаровонлиги 
йўлида ҳамкорлик алоқаларини янада чу-
қурлаштириш ҳамда кенгайтиришга катта 
туртки беради.

Ташриф чоғида давлат раҳбарлари 
икки томонлама савдо-иқтисодий ва ин-
вестициявий алоқаларни янада мустаҳ-
камлашга қаратилган муҳим қарорларни 
қабул қиладилар ва қатор икки томон-
лама ҳужжатларни имзолайдилар. Мам-
лакатлар етакчилари, шунингдек, икки 
томонлама ҳамкорликни турли соҳаларда 
ривожлантириш юзасидан ҳам фикр ал-
машадилар.

“Дунё” АА
                     Сеул

Икки мамлакат муносабатларида парламентлараро 
алоқалар ҳам муҳим ўрин тутади. Ўтган давр мобайнида 
парламентларимиз тажрибасини ўзаро ўрганиш, 
биргаликда халқаро конференциялар ўтказиш, 
мунтазам равишда делегациялар алмашинувини йўлга 
қўйиш борасида амалий ишлар қилинди.

Глобал кўламдаги ҳамкорлик, шубҳасиз, иқлим билан боғлиқ офатларни 
бартараф қилишга оқилона стратегик ечимлар топиш ва зарур ресурсларни 

самарадорлик билан сафарбар этиш имкониятларини сезиларли даражада оширади. 

Самарқанд форуми

Халқаро экспертлар фикри

Очилиш маросимида БМТ Инсон ҳуқуқ-
лари бўйича олий комиссари Фолькер Тюрк 
ҳамда ЕХҲТ Демократик институтлар ва 
инсон ҳуқуқлари бўйича бюроси директори 
Маттео Мекаччининг видеомурожаати на-
мойиш этилди. Форум очилишида, шунинг-
дек, Ўзбекистон адлия вазири ўринбосари 
Музраф Икрамов, БМТнинг Ўзбекистондаги 
доимий мувофиқлаштирувчиси Сабина Маҳл 
иштирокчиларни табриклади. 

Спикерлар Самарқанд форуми ишига 
муваффақият тилар экан, ҳозирги вақтда 
дунёда кескин экологик вазият кузатилаёт-
ганига  эътибор қаратди. Сайёрамиз миқё-
сида учта инқироз, яъни иқлим ўзгариши, 
биохилма-хиллик йўқолиши ва атроф-муҳит 

 ифлосланиши кучаймоқда. Бу хавф-хатарлар 
ҳатто дунё геосиёсий архитектурасига ҳам 
таъсир кўрсатмоқда.

Барқарор ривожланиш йўлида энг асосий 
таҳдидга айланган иқлим ўзгаришининг сал-
бий оқибатлари, айниқса, Орол фожиаси ту-
файли Марказий Осиёда жиддий сезилмоқда. 
Шундай мураккаб шароитда Марказий Осиё 
иқлим ўзгаришлари олдида энг заиф минта-
қалардан бирига айланмоқда.

ªЗГАРАЁТГАН ДУНЁДА ИНСОН ²У¯У¯ЛАРИ 
ИСТИ¯БОЛИ ВА БАР¯АРОР ЕЧИМЛАР

Глобал муаммо бўлган Орол фожиаси оқи-
батларини бартараф этиш йўлида Ўзбекистон 
ўз имкониятлари даражасида ҳаракат қилаёт-
ган бўлишига қарамай, бу саъй-ҳаракатларни 
давом эттириш учун халқаро ҳамжамиятнинг 
қўллаб-қувватлаши жуда муҳим. Шу боис, 
Президентимиз 2023 йил 20 сентябрь куни 
БМТ Бош Ассамблеясининг 78-сессиясида 
сўзлаган нутқида “Марказий Осиё глобал 
иқлим таҳдидлари қаршисида: умумий фаро-
вонлик йўлида ҳамжиҳатлик” резолюцияси-
ни қабул қилиш ташаббусини илгари сурди. 

Ташаббус глобал иқлим ўзгаришларининг 
Марказий Осиё билан боғлиқ таҳдидлари ол-
дини олиш учун минтақавий ва халқаро ҳам-
корликни ривожлантиришга хизмат қилади 
ҳамда барча ҳамкорларнинг манфаатларига 
бирдек мос келади. Бу таклифнинг негизида 

мавжуд экологик муаммоларга фақат минта-
қавий даражада ёндашиш эмас, балки айни 
таҳдидларнинг ўзига хос жиҳатларига халқа-
ро ҳамжамият эътиборини қаратиш мақсади 
ҳам мужассамдир. 

Президентимизнинг БМТ Бош Ассам-
блеяси 75-сессиясидаги ташаббуси билан 
2021 йилда Бош Ассамблеянинг “Оролбў-
йи минтақасини экологик инновациялар 
ва технологиялар ҳудудига айлантириш” 

 резолюцияси қабул қилинганини алоҳида 
қайд этиш лозим. Бош Ассамблея бундай 
мақомни биринчи бўлиб Оролбўйи минта-
қасига тақдим этди.

Натижада кейинги йиллар давомида Орол 
денгизининг қуриган тубида 2 миллион гектар 
ўрмонзор ташкил этилди. Орол фожиаси оқи-
батларини юмшатиш, Оролбўйида биохилма-
хилликни сақлаш учун 3,5 миллион гектардан 
ортиқ майдонда табиат парклари, қўриқхона-
лар ва давлат ҳимоя ҳудудлари барпо этилди. 
Қорақалпоғистон Республикаси ва Хоразм ви-
лояти аҳолисини марказлашган ичимлик сув 
билан таъминлаш анча яхшиланди.

Фолькер Тюрк “Эҳтимол, ҳеч бир жойда 
Орол денгизидагидек экологик бузилиш ку-
затилмаган. Ўтган йилги Ўзбекистонга са-
фаримда бунга ўзим гувоҳ бўлганман”, деб 
таъкидлади. БМТ Инсон ҳуқуқлари бўйича 
олий комиссари таъбири билан айтганда, 
бу каби инқироз фақатгина атроф-муҳит ва 
инсон ҳуқуқлари учун фалокат эмас, иқти-
содиётимиз учун ҳам ҳалокатдир. Марказий 
Осиёда фақат ўтган йилнинг ўзида иқлим 
билан боғлиқ офатлар 3 миллиард доллар 
зарар келтирди.

Шунингдек, глобал муаммога айланиб 
бораётган автомобиллар ҳаракати ва тир-
бандлик авж олаётгани ҳам ҳаво ифлосла-
нишига сабаб бўлмоқда. Автотранспорт 
воситалари атмосфера ҳавосини азот окси-
ди билан 45,7 фоиз, углеводородлар билан 
42 фоиз зарарлантиради. Ер юзидаги жами 
бир йилда ҳавога чиқариб ташланадиган 
100 миллион тоннага яқин ис газининг 75,5 
миллион тоннаси ёки 78 фоизи авто транс-
порт воситалари ҳиссасига тўғри келади. 

Шу боис, бу глобал хавфлар жараёнида 
инсон ҳуқуқларини ҳимоя қилишнинг бар-
қарор келажагини белгилаб олиш, фуқаро-
ларнинг экологик ҳуқуқларини таъминлаш 
янги Ўзбекистоннинг устувор стратегик ва-
зифаларидан биридир.

Экстремал об-ҳаво ҳодисалари аллақа-
чон яшаш, ишлаш ва ўқиш учун хавфсиз 
жойларни излаётган, кўпинча ўз уйларидан 
узоқда бўлган миллионлаб одамларнинг 
миграция қилиши ва кўчишига сабаб бўл-
моқда. Шунинг учун ҳаётни ўзгартирувчи 
бундай муаммоларга жавоб бериш барча 
одамларнинг ҳуқуқлари ва эҳтиёжларини 
ҳурмат қилиш йўлида жуда муҳимдир. Яқин 
келажакда Марказий Осиё ва ЕХҲТ ҳудуди 
инсон ҳуқуқлари ҳимоячиларининг меҳнати 
ҳурмат қилинадиган ва рағбатлантирила-
диган, атроф-муҳитга оид хавотирлар эши-
тиладиган намунавий минтақага айланиши 
мумкин.

Глобал кўламдаги ҳамкорлик, шубҳасиз, 
иқлим билан боғлиқ офатларни бартараф қи-
лишга оқилона стратегик ечимлар топиш ва 
зарур ресурсларни самарадорлик билан са-
фарбар этиш имкониятларини сезиларли да-
ражада оширади. Президентимизнинг айни 
йўналишдаги ташаббуслари, бир томондан, 
иқлим ўзгаришларига қарши курашиш йўли-
даги халқаро ҳамкорлик ва мулоқотни янада 
мустаҳкамласа, иккинчи томондан, бундай 
глобал муаммолар ўзаро жам бўлиб ва барча 

босқичлардаги саъй-ҳаракатларни мувофиқ-
лаштирган ҳолда иш тутиш муҳимлигини яна 
бир бор тасдиқлайди.

Ушбу халқаро форум Барқарор ривожла-
ниш мақсадларига эришиш ва ўзгараётган 
иқлим шароитида ҳар бир инсоннинг ҳуқуқ-
ларини ҳимоя қилиш учун кўмаклашадиган 
самарадор стратегия ва ёндашувларни ишлаб 
чиқишда турли соҳа мутахассислари учун қу-
лай майдон вазифасини ўтайди. 

Форум бугун — 14 июнда ҳам ўз ишини 
давом эттиради. Унда атроф-муҳит муаммо-
ларини ҳал этиш ва инсон ҳуқуқларини ҳи-
моя қилиш борасидаги илғор тажрибаларни 
оммалаштириш масалалари муҳокама қили-
нади. Глобал иқлим ўзгаришининг ижтимоий 
ва иқтисодий ҳуқуқларга таъсири имкон қа-
дар чуқурроқ таҳлиллар негизида кўриб чи-
қилади. Ўзгарувчан иқлим шароитида инсон 
ҳуқуқларини самарали ҳимоя қилиш бораси-
да мавжуд халқаро ва минтақавий ҳужжатлар 
ҳамда воситалар таҳлил этилади.

Баҳор ХИДИРОВА,
“Янги Ўзбекистон” мухбири

Бошланиши 1-бетда

МОСЛАШИШ ЖАМОАВИЙ ЁНДАШУВНИ ТАЛАБ ¯ИЛАДИ

Глобал муаммо бўлган Орол фожиаси оқибатларини бартараф 
этиш йўлида Ўзбекистон ўз имкониятлари даражасида 
ҳаракат қилаётган бўлишига қарамай, бу саъй-ҳаракатларни 
давом эттириш учун халқаро ҳамжамиятнинг қўллаб-
қувватлаши жуда муҳим. Шу боис, Президентимиз 2023 йил 
20 сентябрь куни БМТ Бош Ассамблеясининг 78-сессиясида 
сўзлаган нутқида “Марказий Осиё глобал иқлим таҳдидлари 
қаршисида: умумий фаровонлик йўлида ҳамжиҳатлик” 
резолюциясини қабул қилиш ташаббусини илгари сурди. 

— Инсон ҳуқуқлари бўйича IV Самарқанд фо-
руми, унинг экологик муаммоларни ҳал этиш, ин-
сон ҳуқуқларини ҳимоя қилишдаги аҳамияти ҳа-
қида ўз фикрларимни билдиришдан мамнунман.

Форумда ушбу масалалар ижтимоий ҳимояга 
муҳтож қатламларга, жумладан, хотин-қизлар, 
болалар ва кексаларга қандай таъсир кўрсатиши-
ни муҳокама қилдик. Экологик муаммолар иж-
тимоий тенгсизликни қандай кучайтираётгани ва 
барқарор ривожланишга тўсқинлик қилаётганига 
алоҳида эътибор қаратилди. Атроф-муҳит ва ин-
сон ҳуқуқларини ҳимоя қилиш комплекс ёндашув-
ни талаб этадиган ўзаро боғлиқ вазифалар экани-
ни англаб етиш муҳимдир.

Мен модератор сифатида иштирок этган 3-сес-
сияда ўзгарувчан иқлим шароитида инсон ҳуқуқ-
ларини самарали ҳимоя қилишга қаратилган мав-
жуд халқаро ва минтақавий ҳужжатлар атрофлича 
кўриб чиқилди. Муҳокамалар чоғида халқаро ва 
минтақавий ҳужжатларда мустаҳкамланган стан-
дартларга ҳам тўхталиб ўтилди.

Сессия якунида иқлим бўйича глобал ташаб-
буслар доирасида мамлакатлар ва халқаро ташки-
лотлар ўртасидаги ҳамкорликни мустаҳкамлашга 
қаратилган қатор тавсиялар қабул қилинди.

Хорижлик экспертлар “Экологик таҳдидлар: ўзгараётган дунёда инсон ҳуқуқларининг истиқболи ва барқарор ечимларни 
излаш” мавзусидаги инсон ҳуқуқлари бўйича IV Самарқанд форуми ҳақида

Инсон ҳуқуқлари бўйича IV Самарқанд форуми 
Ўзбекистон инсон ҳуқуқлари масалалари бўйича 
халқаро мулоқотнинг муҳим маркази сифатидаги 
мақомини тасдиқлади. Форум мамлакатлар ўр-
тасидаги ҳамкорликни мустаҳкамлаш, инсон ҳу-
қуқларини ҳимоя қилиш соҳасида янги стратегия 

ва ёндашувларни ишлаб чиқишга хизмат қилди. 
Иштирокчилар, шунингдек, самарали ҳамкорлик-
ни давом эттиришга ва келажакда янада адолатли 
ҳамда инсонпарвар ғояларни илгари суришга ёр-
дам берадиган ташаббусларни амалга оширишга 
умид билдирдилар.

— Аввало, ташкилотчиларга экологик муам-
молар ва инсон ҳуқуқлари билан боғлиқ муҳим 
масалаларни муҳокама қилиш имконияти учун ўз 
миннатдорлигимни билдираман.

Иқлим ўзгариши, биологик хилма-хиллик-
нинг йўқолиши, ҳаво ва сувнинг ифлосланиши 
бутун дунёда инсон ҳуқуқларига жиддий таҳдид 
солмоқда. Ушбу экологик муаммолар бевосита 

— Ўзгарувчан дунё-
да инсон ҳуқуқлари ке-
лажагига барқарор ечим 
топиш барчамиз учун 
устувор вазифадир. Фо-
румда иқлим ўзгариши 
оқибатларини юмша-
тиш ва аҳолининг энг 
заиф қатламлари ҳуқуқ-
лари ҳимояси бўйича 
аниқ қадамлар қўйили-
ши муҳокама қилинди. 
Мўғулистонда қайта 
тикланадиган энергия 
манбаларини ривож-
лантириш ва табиий ре-
сурсларни бошқаришни 
такомиллаштиришга қаратилган лойиҳалар устида фаол ишлаяпмиз. 
Ушбу чора-тадбирлар нафақат атроф-муҳитни муҳофаза қилиш, балки 
барқарор ривожланишга ёрдам беради.

Экологик муаммоларни ҳал этишда халқаро ҳамкорлик муҳимлиги-
ни ҳам таъкидламоқчиман. Атроф-муҳит муаммоларига қарши сама-
рали курашиш учун билим ва илғор тажрибалар алмашишимиз керак. 
Самарқанд форуми қўшма ташаббусларни муҳокама қилиш ва мам-
лакатлар ўртасидаги ҳамкорликни янада мустаҳкамлаш учун ажойиб 
имконият яратди.

Инсон ҳуқуқлари бўйича IV Самарқанд форуми ўзаро фикр ва таж-
риба алмашиш майдонига айланди. Биз ўзгарувчан иқлим шароитида 
инсон ҳуқуқлари ҳимоя қилинишини таъминлаш ва умумий экологик 
муаммоларга барқарор ечим топиш учун биргаликда ишлашни давом 
эттиришимиз керак.

“Дунё” АА

13 июнь куни “Экологик таҳдидлар: ўзгараётган дунёда 
инсон ҳуқуқларининг истиқболи ва барқарор ечимларни излаш” мавзусида 

инсон ҳуқуқлари бўйича IV Самарқанд форуми бўлиб ўтди.

Сабина МАҲЛ, 
БМТнинг Ўзбекистондаги 
доимий координатори:

ҳаёт, соғлиқни сақлаш, тоза сув ва озиқ-овқатдан 
фойдаланиш, муносиб турмуш даражасига эга 
бўлиш ҳуқуқига таъсир қилади. Биз бугун айрим 
мамлакатларда кузатилаётган сув тошқинлари ва 
қурғоқчилик каби табиий офатлар аҳолини ўз хо-
надонларини тарк этишга мажбур қилаётганини, 
уларнинг яшаш ва турмуш тарзини издан чиқа-
раётганини кўряпмиз.

Бизнинг келажагимиз ушбу долзарб муаммо-
ларга барқарор ечимларни қанчалик муваффақият-
ли топа олишимизга боғлиқ. Бу иқлим ўзгариши 
оқибатларини юмшатиш ва янги шароитларга мос-
лашиш бўйича биргаликдаги саъй-ҳаракатларни 
талаб қилади. Ушбу мақсадларга эришишда халқа-
ро ҳамкорлик муҳим ўрин тутади. БМТ мамлакат-
ларни барқарор ривожланиш ва инсон ҳуқуқлари-
ни ҳимоя қилиш йўлида қўллаб-қувватлашга тайёр. 
Ўзбекистонда бу борада ижобий ўзгаришлар қўлга 
киритилаётганини кўряпмиз. Мамлакатда эколо-
гик вазиятни яхшилаш ва барқарор амалиётни 
жорий этиш бўйича фаол ишлар олиб борилмоқда. 
Биз бу саъй-ҳаракатларни қўллаб-қувватлаймиз ва 
умумий мақсадларга эришиш йўлида ҳамкорликни 
давом эттиришга тайёрмиз.

Экологик муаммолар биздан қатъий ва бир-
галикдаги саъй-ҳаракатларни талаб қилади. Ин-
сон ҳуқуқларини ҳимоя қилиш ва атроф-муҳит 
муҳофазаси ёнма-ён юришини ва бир-бирининг 
ажралмас қисми эканини унутмаслигимиз зарур.

Антти КАРТТУНЕН, 
ЕХҲТнинг Ўзбекистондаги 
лойиҳалари координатори, 
элчи:

Ушбу сессия, шунингдек, иқлим бўйича ташаб-
бусларни самарали амалга оширишда бизнес ва 
фуқаролик жамиятининг асосий ролини муҳокама 
қилишга бағишланди.

Самарқанддаги форум мамлакатлар бундай 
муаммоларга умумий ечим топиш учун бирла-
шишга тайёр эканини кўрсатди. Мақсадларимизга 
эришиш учун тажриба, билим ва ресурсларни ал-
машишда давом этишимиз зарур.

Хулоса ўрнида шуни айтишни истардимки, 
Инсон ҳуқуқлари бўйича IV Самарқанд фору-
ми экологик муаммоларни муҳокама қилиш 
ва ҳал этишда муҳим майдонга айланди. Биз 
ҳар бир инсоннинг ҳуқуқлари ҳимояланган ва 
авлодлар учун сайёрамиз асраб-авайланадиган 
келажакни таъминлаш учун биргаликда иш-
лаймиз.

Сунжид ДУГАР, 
Мўғулистон Инсон ҳуқуқлари бўйича 
Миллий комиссияси бош вакили, 
юридик фанлар доктори:

Самарқанддаги форум мамлакатлар бундай муаммоларга 
умумий ечим топиш учун бирлашишга тайёр эканини 
кўрсатди. Мақсадларимизга эришиш учун тажриба, билим ва 
ресурсларни алмашишда давом этишимиз зарур.

ЖАРАЁН
Тадбиркорликнинг бешиги — маҳалла. Бу бежиз эмас. 

Соҳа ривожланишида ташаббус, қўллаб-қувватлов, имтиёз ва 
имкониятлардан самарали фойдаланиш ҳам муҳим.4

СУРХОНДАРЁДА ¡АЛЛА РЕЖАСИ 
ОРТИ¡И БИЛАН БАЖАРИЛМО¯ДА

Кейинги йилларда бу тузилмага эътибор 
янада ошди, ҳуқуқ ва ваколати кенгайди. Ма-
ҳалла жойлардаги муаммолардан хабардор, 
ҳал қилувчи институт сифатида шакллан-
моқда. Ўз навбатида, аҳолининг бу тузилмага 
ишончи ҳам ошди. Энди маҳалла фақат маъ-
лумотнома берувчи эмас, балки улуғ мақсад 
ва ташаббусларни қўллаб-қувватлаб, амалий 
кўмаклашувчи маскан сифатида намоён бўл-
моқда.

Фарғона вилояти Олтиариқ тумани 
“Оқбўйра” маҳалла фуқаролар йиғинида кўр-
ган-билганларимиз, ҳамжиҳатлик, меҳнатсе-
варлик, одамийлик борасидаги ишлар ҳайра-
ту ҳавасимизни оширди.

Оқбўйранинг янги 
манзараси

Бу маскан Олтиариқдан Марғилонга 
элтувчи Қашқар йўли ёқасида жойлашган. 
Қишлоқнинг “Оқбўйра” деб аталишининг 
ўзига хос тарихи бор. Олтиариқ фарзанди 
Эминжон Қулматовнинг “Олтиариқ ўтмиш-
да ва ҳозирда” китобида қайд қилиниши-
ча, бундан 300 йиллар муқаддам атрофи 
қамишзор бўлган бу хилват гўшада бир 
киши бўйрадан чайла ясаб, истиқомат қила 
бошлаган. Ҳовуз қазиб, уни Файзиободдан 
келадиган булоқ сувига тўлдириб, йўловчи-
ларга сув бериб турган. Одамлар бу ердан 
ўтаётганида “Оқ бўйрали чайлага келдик”, 
дейишни одат қилган. Кейинчалик бу сўз 
қисқартирилиб, “Оқбўйра” атамасига айла-
ниб кетган.

Топонимларда “Оқбўйра” этимология-
си бувра, буғра, бура сўзларига боғланади. 
Географик термин сифатида ёнбош, ёнбағир, 
қирғоқ, чекка, деган маъноси борлигига урғу 
қаратилади. Ҳақиқатан, Оқбўйра ўша давр-
ларда Олтиариғу Марғилондан чеккароқда 
жойлашгани инобатга олинса, чекка қишлоқ, 
дейиш мумкин.

Оқбўйра қишлоғининг вужудга келиши 
эса Мойкўлбува зиёратгоҳи яқинида ҳозир 
ҳам мавжуд бўлган булоқ, шу манзилдан унча 
узоқ бўлмаган Маликакўл атрофига тўғри 
келади. Булоқлардан муттасил сув чиқиб ту-
риши қадимги кўчманчи аждодларнинг бу 
манзилда қўним топиши, ўтроқлашиб қоли-
шига сабаб бўлган. Ҳозиргача уларни Бегтў-
пи, Қашқарилар, Китконтўпи, Наймантўпи, 

Ҳудудлар ҳаёти

Хирмонга барака

Ташвишсиз бош, меҳнатсиз ош йўқ. Халқона бу ибора замирида 
сабр-бардош, ҳалол меҳнат, ҳамжиҳатлик, катталарга ҳурмат, 
кичикларга иззат каби фазилатларга даъват мужассам. Кимдир 
тирикчилик, бедорлик қайғуси билан ёнса, бошқа биров тотув 
ҳаёт орзуманди. Буларнинг барчаси маҳалла аталмиш қўрғоннинг 
кундалик ҳаётидан лавҳа. Кишилар бирда қувонч, бирда маҳзунлик 
билан маҳаллага юзланади, маҳалладошларига суянади.

Расулжон КАМОЛОВ,
“Янги Ўзбекистон” мухбири

дейишади. Вақт ўтиб, Мойкўлбува манзил-
гоҳида аҳоли кўпайиб, Девонабуво ҳудуди 
атрофида пайдо бўлган маҳаллалар билан ту-
ташиб, бир бутун Оқбўйра қишлоғи вужудга 
келган. Бугун бу катта қишлоқда “Оқбўйра” 
ва “Қаҳрамон” маҳалла фуқаролар йиғинлари 
фаолият юритиб келмоқда.

“Оқбўйра” маҳалла фуқаролар йиғинида-
ги 1050 оилада 3700 га яқин киши яшайди. 
Кўҳна маҳалла кундан кунга обод бўлмоқда. 
Ҳудуддаги савдо, маданий-маиший хизмат 

кўрсатиш тармоқлари, шинам уй-жойлар 
аҳоли фаровонлиги, тўкинлигининг тимсоли. 
Маҳалла рамзи бўлган Мойкўлбува, Дево-
набуво сингари қадим масканлар қайта таъ-
мирдан чиқарилиб, янги бинолар қурилди, 
йўллар асфальтланиб, том маънодаги зиёрат-
гоҳга айланди. “Яшил макон” умуммиллий 
лойиҳасининг баҳорги мавсумида 4 мингдан 
ортиқ манзарали ва мевали дарахт кўчати 
экилди.

— Бугунги маҳалла фуқаролар йиғини 
фаолиятини аввалги тузилманики билан 
қиёслаб бўлмайди. Аҳолининг том маъно-
даги суянчиғи, кўмакчиси бўлган маҳал-
ланинг ўзи ёрдамга муҳтож эди. Бир-икки 
одам кириб келса, ўтирғизгани жой топол-
май хижолат бўлардик. Эски, синиқ стол-
стулларни, шароитимизни кўрганлар дар-
ди, мақсадини айтишни ҳам унутиб, ортига 
қайтар эди. Бугун ҳаммаси ўзгарди: иш 
шароитимиз яхшиланди, ваколатимиз кен-
гайди. Одамларни тинглаб, масалаларни 
ҳамжиҳатликда бартараф этиш чораларини 
кўряпмиз. Асосий мақсадимиз — одамлар-
нинг бугунидан рози бўлиб яшашига кў-
маклашиш, эртанги кунга ишончини оши-
риш. Шу кунга қадар 3,5 километр табиий 
газ қувури устунлари янги бетон таянчга 
алмаштирилди. Тоза ичимлик сув таъ-
минотини яхшилаш учун 1 километр сув 
тармоғи тортилди, 2 та қудуқ қазилди, — 
дейди МФЙ раиси Дониёрбек Тоштеми-
ров. — Оқбўйраликлар томорқадан унум-
ли фойдаланади. Шу боис, иш тажрибаси-
ни оммалаштиришда сувдан қийналарди. 
Катта Фарғона каналидан 3 километрлик 
қувур тортиб, сув олиб келиш туфайли бу 
масала ҳам ўз ечимини топди. Мазкур иш-
лар учун давлат бюджетидан 4,8 миллиард 
сўм маблағ сарфланди.

Раиснинг айтишича, маҳалладаги бу 
муаммо кеча ёки бугун пайдо бўлиб қолга-
ни йўқ. Авваллари ҳам кўплаб идораларга 
мурожаат қилинган. Лекин ижобий ечим 
топилмаган. Чунки маҳалла фуқаролар 
йиғинининг ваколат ва имконияти бугун-
гидек кенг эмасди. Энди иш тизими ҳам 
ўзгарди. Қуйидан кўтарилган ҳар бир ма-
сала юқори ташкилотларда ижобий ечим 
топмоқда.

Маҳалла кўчаларининг тунда ҳам чароғон 
бўлишида “Ташаббусли бюджет” лойиҳаси 
қўл келмоқда. Ўтган йили битта паст куч-
ланишли трансформатор ҳамда 40 та бетон 
симёғоч ўрнатилди. Бу йилги мавсумда 2 та 

ҳудудда тоза ичимлик сув қудуғи қа-
зилиб, фойдаланишга топширилди.

“Маҳалла еттилиги” ҳар бир 
 оиланинг ҳаёти, фаолияти билан 
яқиндан танишиб, ижтимоий ҳимоя-
га муҳтожларни моддий ва маънавий 
қўллаб-қувватлашга бош-қош бўляп-
ти. Саховатли тадбиркорлар ва аҳоли 
кўмагида ижтимоий ҳимояга муҳтож, 
кам таъминланган 2 та  оилага янги уй-жой 
қуриб берилди.

— Хурсандлигимизни сўз билан ифодалаб 
беролмайман, — дейди оқбўйралик Мурод-
жон Исоқов. — Оилавий шароитимизни ҳи-
собга олиб, шинам уй-жой қуриб беришди. 
Бунинг учун ёрдам сўраб бормаган жойим 
қолмаган эди. Мурожаатимни қабул қилган-
лар келиб, аҳволимизни кўриб кетди, лекин 
амалий ишдан дарак бўлмади. “Маҳалла 
еттилиги” ташаббуси билан уй-жой қуриб 
берилишини айтишганида, тўғриси, ишонма-
дим. Ҳаммаси ҳақиқат экан. Қисқа муддатда 

ҳашар қилиб, уй қуриб берган барча маҳалла-
дошларимдан миннатдорман.

Хайр-саховат қамрови кундан кунга кен-
гаймоқда. Ҳомийлар кўмагида ижтимоий 
ҳимояга муҳтож оилаларга озиқ-овқат маҳсу-
лотлари етказиб бериляпти, 4 ногирон махсус 
аравача билан таъминланди.

Фаровонлик 
даромадга боғлиқ

Тадбиркорликнинг бешиги — маҳалла. 
Бу бежиз эмас. Соҳа ривожланишида та-
шаббус, қўллаб-қувватлов, имтиёз ва им-
кониятлардан самарали фойдаланиш ҳам 
муҳим. Маҳаллаларга ҳоким ёрдамчиси 
штат бирлиги ажратилгани бугун самараси-
ни кўрсатмоқда. Энди чекка ва олис қиш-

лоқларда ҳам замонавий ишлаб чиқариш 
тармоқлари фаолияти йўлга қўйилмоқда. 
Хомашёни қайта ишлаш орқали экспортбоп 
саноат маҳсулотлари ишлаб чиқариш та-
шаббуси қулоч ёзяпти.

“Оқбўйра” маҳалла фуқаролар йиғини-
да бу борада эътиборга молик мисоллар, 
тажриба, ташаббуслар кўп. Шу кунга қа-
дар тадбиркорлик ва оилавий бизнесни 
йўлга қўймоқчи бўлган 80 фуқарога 150 
миллион сўмдан ортиқ кредит ажратилди. 

Бунинг ҳисобига чорвачилик, иссиқхона, 
паррандачилик, тикувчилик, боғдорчилик 
фаолияти кенгайди. Қўллаб-қувватланган-
ларнинг 12 нафари “Аёллар дафтари”га 
киритилган хотин-қизлардир. 44 фуқаро 
касб-ҳунар ва тадбиркорликка ўқитилди, 
89 нафарининг бандлиги таъминланди.

— Хатлов натижаларига кўра, 120 
оқбўйралик ишсиз экани аниқланган. 
Уларнинг ҳар бири билан алоҳида-алоҳи-
да ишлаяпмиз, — дейди ҳоким ёрдамчи-
си Муроджон Умматов. — Ишсизларга 18 
гектар ер ажратилиб, 10-15 сотихдан бў-
либ берилди ва янги деҳқон хўжаликлари 
ташкил этилди. “Бир контур — бир маҳ-
сулот” тамойили асосида картошка, сабзи 
етиштириляпти. Бу бир йилнинг икки мав-
сумида ҳар бир оилага қўшимча 100-110 
миллион сўмдан даромад олиш имконини 

беряпти. Ижтимоий дафтарларга 
киритилган 10 фуқарога зарур 
ускуналар олиш учун субсидия 
ажратилди.

Бу ерда кичик ишлаб чиқариш 
ва хизмат кўрсатиш бўйича микро-

лойиҳалар манзилли дастури яратил-
ди. Ушбу йўналишда умумий қиймати 

130 миллион сўм бўлган 2 та лойиҳа 
амалга оширилиб, 10 дан ортиқ янги иш 

ўрни яратилди.

Соғлом оила — соғлом 
жамият асоси

Халқимизда “Қушнинг ҳам ини бузил-
масин” деган ҳикмат бор. Унинг замирида 
 оилани асраб-авайлаш, тинч-тотув яшаш, 
меҳр-муҳаббат ришталарини мустаҳкамлаш 
каби тушунчалар мужассам. Шу боис, оила-
ларни мустаҳкамлаш, соғлом турмуш тарзи-
ни шакллантириш, ёшларни оилага тайёрлаш 
муҳим ишлардан. Хонадондаги соғлом муҳит 
икки ёшнинг зиммасига тушади. Қай оилада 
эр-хотин ижтимоий-сиёсий, моддий-маъна-
вий жиҳатдан фаол бўлса, ўша ерда тинчлик, 
фаровонлик таъминланади.

— Хотин-қизлар муаммоларини ўз вақ-
тида аниқлаш, ёрдамга муҳтож ва оғир 
ижтимоий аҳволга тушиб қолганларга 
психологик, ижтимоий-ҳуқуқий, моддий 
ёрдам бериш борасида давлатнинг те-
гишли органлари билан ҳамкорлик қилиб 
келяпмиз, — дейди хотин-қизлар фаоли 
Умидахон Халилова. — Асосийси, хотин-
қизлар бандлигини таъминлаш, ажралиш-
ларнинг олдини олиш, фертил ёшдаги аёл-
лар саломатлигини мустаҳкамлаш, мактаб 
ва мактабгача тарбия ташкилотларида 
соғлом турмуш тарзини тарғиб қилиш. 
Ўтган йилларда оилавий нотинчлик би-
лан боғлиқ салбий ҳолат қайд қилинмади. 
Аммо бу хотиржамликка асос бўлмайди. 
Ўрганиш натижасида маҳалламиздаги 
хотин-қизларнинг 110 нафари ижтимоий 
қўллаб-қувватлашга муҳтожлиги боис, 
“Аёллар дафтари”га киритилди. Ҳозирга-
ча уларнинг 9 нафарига моддий ёрдам, 3 
нафарига субсидия асосида пишириқ печи, 
тикув машиналари олиб берилди, 8 нафа-
рининг бандлиги таъминланди. Бир бемор 
аёл хонадонида ҳашар уюштирилиб, яшаш 
шароити яхшиланди. Яқинда оилавий мо-
жарога барҳам бериш мақсадида “маҳал-
ла еттилиги” ҳамжиҳат бўлиб хонадонга 
бордик. Томонларни муросага келтириш 
осон бўлгани йўқ. Ҳамжиҳатликда ҳикмат 
кўп, деганлари рост экан. Суҳбат асносида 
оилавий тортишувга сабаб бўлган масала-
ларга ҳам ечим топилди. Куёв ҳақ тўлана-
диган жамоат ишига жойлаштирилди, уй 
бекаси субсидия асосида тикув машинаси 
билан таъминланди. Ҳаёт тарзидаги бу ўз-
гариш бир оилани парокандаликдан, мур-
ғак болаларни етимликдан асраб қолди.

Жорий йил ҳосили учун Музработда 10 минг 
700, Бандихонда 4688 ва Термиз туманида 2900 
гектарга маҳаллий иқлим ва тупроқ шароитига 
мос, эртапишар ва серҳосил навли уруғлар экил-
ди. Экинлар замонавий технологиялар асосида 
парвариш қилиниши туфайли кутилган ҳосил 
етиштирилди. Ҳосилни қисқа фурсатларда йи-
ғиштириб олиш ишлари оқилона ташкил этилиши 
натижасида 10 июнь ҳолатига кўра, режа мамлака-
тимизда биринчи бўлиб ортиғи билан бажарилди.

Ўриб олинган майдонларда ўртача ҳосилдорлик 
80-90 центнерни ташкил этди. Илғор фермер хўжа-
ликлари бир гектар ғалла майдонидан 100 центнер-
гача ҳосил олишга эришди. 

Кўтарилган хирмонга туманларда фаолият 
юритаётган кластерлар ва фермер хўжаликлари 
бирдек ҳисса қўшди.

— Термиз туманининг ғалла режаси мамла-
катимизда биринчилардан бўлиб ортиғи билан 
бажарилди, — дейди илғор фермерлардан бири 
Икром Жўрабоев. — Ҳали Сурхон далаларида 
ҳосил кўп, ўрим уюшқоқлик билан давом этяп-
ти. Ҳосилни тезда саранжомлаб олиш ҳаракати-
дамиз. 

Сарвар ТЎРАЕВ, 
“Янги Ўзбекистон” мухбири

Бу йил Сурхон воҳасида 89 минг 325 гектарда ғалла етиштирилди. 
Ҳосилни ўриб-йиғиб олишга 265 та комбайн жалб қилинди. 

Ҳар ишда фаол ёшлар
Оқбўйрада яшовчиларнинг аксарияти 

ёшлар. Уларнинг бўш вақтини мазмун-
ли ташкил этиш, ишсиз ёшлар ва мактаб 
битирувчилари бандлигига кўмаклашиш, 
ҳуқуқбузарликка мойиллар билан ишлаш-
да “маҳалла еттилиги” ҳамкор, ҳамфикр. 
Бунда ҳар бир ёш қизиқиши, феъл-атво-
рига қараб яшил, сариқ, қизил тоифаларга 
ажратилиб, улар билан алоҳида-алоҳида 
иш олиб бориляпти. Шу кунга қадар қизил 
тоифага киритилган, тарбияси оғир ёшлар-
нинг 23 нафарига ҳуқуқий, иқтисодий ва 
маънавий ёрдам берилди. Маҳалла ёшлари 
“Беш ташаббус” доирасида ўтказилаётган 
спорт мусобақаларининг маҳалла, туман, 
вилоят босқичларида фаол иштирок этиб 
келяпти.

— Тинчлик, ижтимоий барқарорлик ҳу-
қуқ-тартибот органлари ходимлари ва аҳоли 
ҳамжиҳатлигига боғлиқ, — дейди профилак-
тика инспектори Сардорбек Юсупов. — Бу 
йўлда каттаю кичик билан ҳамкорликда иш 
олиб боряпмиз. Натижалар қувонарли, ўтган 
йили маҳалламизда бирорта ҳам жиноят со-
дир этилмади.

Солиқ — хазина таянчи
Аҳолининг ижтимоий ҳимоясидан тор-

тиб, юртнинг ободлиги ҳам солиқдан кела-
диган тушумларга бевосита боғлиқ. Тадбир-
корларнинг солиқ маъмуриятчилиги билан 
боғлиқ муаммоларини ўрганиш ва жойида 
ҳал қилиш, ташаббускорлар фаолиятини 
қонунийлаштиришга кўмаклашиш орқали 
бизнесни ривожлантиришда маҳалладаги 
солиқ инспекторининг ўрни катта. У ҳудуд 
имкониятидан келиб чиқиб, солиқ базасини 
кенгайтириш, ўсиш нуқталарини аниқлаб, 
янги тадбиркорлик субъектлари очиш, қў-
шимча иш ўринлари яратишга эътибор қара-
тиб келяпти.

Маҳаллада 12 та тадбиркорлик субъекти 
фаолият юритиб келади. Шу кунга қадар ўзи-
ни ўзи банд қилган шахс сифатида ишлаб ке-
лаётган бир фуқаро фаолиятини кенгайтириб, 
тадбиркор сифатида рўйхатдан ўтди. Энди у 
айланмадан олинадиган солиқ тўловчилар 
тоифасига киради.

Бекзод Раҳимов якка тартибдаги тадбир-
кор сифатида компьютер хизмати билан шу-
ғулланарди. “Солиқчи — тадбиркорга кўмак-
чи” тамойили доирасида унинг ўрин-жойи 
савдо учун қулайлиги, фаолиятини кенгайти-
риш, қўшимча хизмат турлари билан боғлиқ 
имкониятлар тушунтирилгач, дизайнерлик, 
суратга олиш хизматларини йўлга қўйди. Бу-
гунга келиб якка тартибдаги тадбиркор мақо-
мидан юридик шахс сифатида қайта рўйхат-
дан ўтди, 3 та янги иш ўрни очди.

— Тадбиркорларга “Солиқчи — тадбир-
корга кўмакчи” тамойили асосида ҳисобот 
юритиш, “E-ijara” дастуридан фойдаланишда 
амалий ёрдам бериб келяпмиз, — дейди со-
лиқ инспектори Аҳад Юсупов. — Шунинг-
дек, фаолиятини тўхтатган тадбиркорлар 
орасида солиқ имтиёзлари ва енгилликлар 
ҳақида тарғибот ўтказяпмиз.

Меҳр-саховат манзили
Қийналган дамларда суянчиқ бўлиш, 

меҳр-мурувват кўрсатиш халқимизга хос 
қадриятлардан. Шу боис, аҳолининг ижти-
моий ҳимояга муҳтож қатламини аниқлаш, 
давлатимиз томонидан кафолатланган ёр-
дамнинг манзилли ва тизимли асосда етиб 
боришини таъминлаш мақсадида маҳал-
лаларда ижтимоий ходим лавозими жорий 
этилди. Асосий мақсад — оғир аҳволга туш-
ган ва тушиб қолиш хавфи юқори шахслар 
ҳамда оилаларни аниқлаш, эҳтиёжларига қа-
раб уларга амалий ёрдам кўрсатиш, қўллаб-
қувватлаш. Қисқа муддатда бу йўналишда 
амалий ишларга қўл урилиб, кўплаб масала-
ларга ечим топилмоқда.

— Маҳалладаги ижтимоий ҳимояга 
муҳтожларни ўрганиш жараёнида ўзгалар 
парваришига муҳтож, якка-ёлғиз яшовчи 
2 кекса, васийлик ва ҳомийликка олини-
ши керак бўлган 6 бола борлиги аниқлан-
ди, — дейди ижтимоий ходим Меҳринисо 
Топпиева. — Ҳозир кекса ёшдаги фуқарога 
ўзгалар парваришига муҳтож, якка-ёлғиз 
кекса сифатида ҳужжатлар тайёрланмоқда. 
Шу билан бирга, ота-она қарамоғисиз қол-
ган 4 болани яқин қариндошларига васий-
лик ва ҳомийликка бериш устида иш олиб 
борилмоқда.

Оқбўйрада обод ва фаровон ҳаёт иштиёқи 
билан яшаётганлар кўп. Бу хислатлар “ма-
ҳалла еттилиги” ҳамкорлигида ривожланиб, 
тараққий этиб бораётгани билан эътиборни 
тортади. Чунки ҳамжиҳатлик бор жойда фай-
зу барака бўлади.

МА²АЛЛА БУРУНГИДЕК 
МАЪЛУМОТ БЕРУВЧИ МАСКАН ЭМАС

Ўзбекистондаги олий таълим муассасалари биринчилардан бўлиб 
Жанубий Корея университетлари билан қўшма таълим дастурлари борасидаги 

лойиҳаларни амалиётга киритди.

Корея Республикаси Ўзбекистоннинг 
энг яқин стратегик ҳамкорларидан биридир. 
Икки давлат ўртасидаги дипломатик алоқалар 
30 йилдан зиёд вақтдан буён мустаҳкамланиб 
келяпти. Ўзаро барқарор ривожланиш йўли-
даги саъй-ҳаракатлар, албатта, парламентла-
раро, ҳукуматлараро, шунингдек, бизнес эга-
лари орасида ҳам чуқурлашаётгани сир эмас.

Кейинги йилларда дўстона ҳамкорлик 
таълим тизими, фан ва инновациялар йўна-
лишларида сезиларли даражада кенгайиб 
бормоқда. Ўзбекистон Республикаси ва Ко-
рея Республикаси ўртасида ўзаро тасдиқ-
ланган қўшма тадбирлар дастури ижросини 
таъминлаш мақсадида мамлакатимизда фан, 
таълим, маданият, иқтисодиёт ва бошқа йўна-
лишларда қатор лойиҳа ва тадбирлар ўтказиб 
келиняпти. Айниқса, ахборот технологияла-
ри, рақамли тиббиёт, таълим ва маданият со-
ҳаларидаги шерикликни алоҳида қайд этиш 
керак.

Ҳозир Ўзбекистонда Жанубий Корея-
нинг 5 та университети филиали фаолият 
кўрсатмоқда. 2014 йилда Тошкент шаҳ-
рида Инҳа университети ташкил этилди, 
2018 йил август ойида Ўзбекистондаги 
дастлабки хусусий олийгоҳ сифатида 
Тошкент шаҳридаги Ёджу институти фао-
лиятини бошлади. Бугун бу олийгоҳ Тош-
кент кимё халқаро университети номи 
билан фаолият юритмоқда. Тошкент шаҳ-
ридаги Пучон ва Ажу университетлари, 
Фарғона шаҳридаги Корея халқаро уни-
верситети турли йўналишларда кадрлар 
тайёрламоқда.

— Марказимизга Орол денгизи тубида 
шўрланган ерда экотизим яратиш ва барқа-
рор турмуш даражасини таъминлаш, халқаро 
ташкилотлар билан ҳамкорликда шўрлан-
ган ҳудуддаги муаммолар ечимига хизмат 
қиладиган инновациялар ишлаб чиқиш ва 
жорий этиш вазифаси юклатилган, — дей-
ди Оролбўйи халқаро инновация маркази 
директори Бахитжан Ҳабибуллаев. — Шу-
нингдек, марказ синовлар ўтказиш учун экс-
периментал майдонлар яратиш, инновацион 
технология ва ёндашувларни, жумладан, ўр-
мон мелиорацияси, саҳрони дарахтзорга ай-
лантириш ишлари билан ҳам шуғулланади. 
Биоэнергетика, экинлар диверсификацияси, 
комплекс экинлар етиштириш, чорвачилик, 
яйловларни ривожлантириш, қурғоқчиликни 
бошқариш ва юмшатиш, Орол денгизи қури-
шининг оқибатларини бартараф этиш ва кўл 
ҳавзасини экологик соғломлаштириш соҳа-
сида давлат-хусусий шериклигини ривожлан-
тириш — асосий мақсадимиз.

Илмий тадқиқотлар ўтказиш ва лойиҳа-
ларни амалга ошириш бўйича марказ қатор 
халқаро ва маҳаллий ташкилотлар, илмий-
тадқиқот институтлари билан шериклик 
алоқалари ўрнатган. Жумладан 50 дан ортиқ 
хорижий ва маҳаллий ташкилот билан ўзаро 
ҳамкорлик тўғрисида келишув ва меморан-
думлар имзоланган.

— Марказимиз Хитой Фанлар академия-
сининг Синьцзян экология ва география инс-
титути билан ҳамкорликда Орол денгизини 
экологик жиҳатдан барқарор бошқариш 
бўйича лойиҳани амалга оширди, — дейди 
марказнинг мелиорация ва сув хўжалиги бў-
лими мудири, лойиҳа координатори Исмоил 
Асанов. — Лойиҳа доирасида 2022-2023 
йилларда Нукус тумани Саманбай участ-
касида 2 гектар ва Мўйноқ тумани Мўйноқ 
участкасида 1,7 гектар майдонда ноанъана-

Янгича ёндашувлар

Корея ва Ўзбекистон алоқалари 
азалдан мавжудлиги, бу икки 
мамлакат ҳудудий жиҳатдан 
узоқ жойлашганига қарамай, 
халқларимизнинг урф-одатлари 
ва анъаналари ўхшашлиги кўп 
эътироф этиб келинади. Бу тарихий 
муносабатларни Афросиёб музейида 
сақланаётган қадимий деворий 
суратлардан ҳам билса бўлади. 
Унда VII аср ўрталарида Самарқанд 
ҳукмдори Корея элчисини қабул 
қилгани тасвирланган. Темурийлар 
тарихи давлат музейидаги 

салобатли бир расмда эса Самарқанднинг гавжум бозорида кореялик 
савдогарнинг сурати тасвирланган. 

Гулчеҳра РИХСИЕВА,
Тошкент давлат шарқшунослик 
университети ректори, профессор

Ўзбекистондаги олий таълим муассаса-
лари биринчилардан бўлиб Жанубий Корея 
университетлари билан қўшма таълим дас-
турлари борасидаги лойиҳаларни амалиётга 
киритди. Университетлар ўртасида талабалар 
алмашинуви дастурлари бажарилди. Бугунги 
кунда Ўзбекистон олий таълим муассасала-
рида минглаб талабалар корейс тилини ўр-
ганмоқда.

Тошкент давлат шарқшунослик универси-
тети Ўзбекистонда бакалавриат, магистрату-
ра ҳамда докторантурада кореяшунос мала-
кали кадрлар тайёрловчи таянч олий таълим 
даргоҳидир. Шунингдек, Ўзбекистон давлат 
жаҳон тиллари университети, Тошкент дав-
лат педагогика университети, Самарқанд 
давлат чет тиллар институтида корейс тили 
асосий хорижий тил, айрим олийгоҳларда 
иккинчи тил ёки факультатив хорижий тил 
сифатида ўқитилмоқда.

Университетимизда ҳар йили кореяшу-
нослик ҳафталиги ўтказилади. Бу йилги 

“Кореяшунослик халқаро илмий ва маданий 
ҳафталиги — 2024” ҳам ниҳоятда қизғин, 
қизиқарли тадбирларга бой бўлди. Талаба 
ёшларнинг ўзбек ва корейс маданияти бир-
лигини кўрсатишга қаратилган санъат ва 
маданият йўналишидаги тадбирлари, турли 
концерт дастурлари, “Корейс тили нотиқлик 
санъати” танлови ёшларнинг фаоллигини 
оширишга хизмат қилади. Ушбу ҳафталик 
давомида Тошкент давлат шарқшунослик 
университети, Инҳа халқаро тадқиқотлар 
маркази ҳамда Ўзбекистон Фанлар акаде-
мияси ҳамкорлигида “Евроосиё ва корея-

шунослик” мавзусидаги халқаро илмий 
конференция бўлиб ўтди. Анжуман ўзбек ва 
корейс олимлари ҳамда тадқиқотчиларининг 
турли йўналишдаги илмий маърузалари му-
ҳокамаси билан келгусидаги ҳамкорликни 

ривожлантиришга асос вазифасини ҳам 
ўтайди, дейиш мумкин.

Ҳафталик давомида кореяшунослик 
факультети профессор-ўқитувчилари то-
монидан замонавий талаблар асосида 
тайёрланган медиамаҳсулотлар (дарслик, 
ўқув қўлланма) тақдимоти бўлиб ўтди. 
Корейс филологияси кафедраси мудири 
Умида Сайдазимова бошчилигида Азиза 
Ҳидоятова, Дилрабо Дадабоева томони-
дан “Уч подшолик ва Силла даври адабиё-
ти” дарслиги, Барно Миршарипова томо-
нидан эса “Корейс фразеологизмларининг 

миллий маданий хусусиятлари” медиадарс-
ликлари тақдимот иштирокчилари томони-
дан қизғин кутиб олинди. 

Булар кореяшунослик йўналишида қили-
наётган ишларнинг айрим намуналари, хо-
лос.

Таржима элларни, 
дилларни боғлайди

Халқлар ва мамлакатларни бирлаштириш-
да, уларнинг тафаккур маҳсули бўлмиш ада-
бий асарлар билан таништиришда таржима 

ишларининг ўрни беқиёс. Университетимиз-
да таржимонлар ва таржимашунослар тайёр-
лаш устувор йўналишлардан бири. Таълим 
жараёни, ўтказилаётган илмий анжуманлар, 
бадиий кечалар, китоблар тақдимотлари, 
машҳур таржимонларнинг маҳорат дарслари 
бу йўналишдаги ишлар самарадорлигига за-
мин яратмоқда.

Корейс адабиёти намуналарини ўзбек ти-
лига, ўзбек тили адабиёти намуналарини эса 
корейс тилига таржима қилиш бўйича изла-
наётган ёшларимиз бор. Абдулла Қаҳҳор, Зул-
фия, Муҳаммад Юсуф асарлари корейс тилига 
таржима қилиниб чоп этилгани, шунингдек, 
корейс тилидан мумтоз ва замонавий давр 
насри ҳамда назмининг сайланмалари, корейс 
эртаклари ўзбек тилига таржима қилингани 
бунинг исботидир.

Университетнинг алоҳида режасига кўра, 
яқинда Ханкук чет тиллар университети би-
лан ҳамкорликда синхрон таржима маркази 
ташкил этилди. Бу марказ келгусида мам-
лакатлар орасида алоқаларни ривожланти-
ришда таржимон ва таржимашуносларни, 
айниқса, бугунги кун учун ниҳоятда долзарб 
бўлган синхрон таржимонларга бўлган эҳ-
тиёжни қоплашга асос бўлади.

Бугунги кунда Тошкент давлат шарқшунос-
лик университети Жанубий Кореянинг 30 га 
яқин университети билан ўқув ва илмий йўна-
лишларда ҳамкорлик қилмоқда.

Корея Республикасидан Ўзбекистонга ке-
либ фаолият юритаётган дипломатлар, элчи-
ларнинг университет талабалари учун махсус 
маърузаларини ташкил этиш анъанага айлан-
ган. 

Кёнсан-Пукто вилояти губернатори ўрин-
босари, сиёсий фанлар доктори Ли Дал Ҳи 
хоним, Кемёнг университети президенти Син 
Илхи жаноблари бугунги кунда ТДШУнинг 
фахрий профессорлари ҳисобланади.

Жанубий Кореяда ўзбек 
тилига эътибор

Корея Республикаси тил ўқитиш бўйича 
ҳамкорликни икки томонлама ривожлан-
тираётган давлатлардан. Ўзбек ва корейс 

 тиллари олтой тиллар оиласига киради ва шу 
сабабли ҳам талабалар бу икки тилни осон 
ўрганади. Жанубий Кореянинг қатор уни-
верситетларида, хусусан, Ханкун чет тиллар 
университети, Тегу университети, Бусан чет 
тиллар университетида ўзбек тили ўқитил-
моқда. Бир қатор дарслик ва ўқув қўлланма-
лар яратилган.

Жанубий Корея ҳукумати томонидан 
ҳамкор мамлакатлар орасида танланган 
тилларни ўқитиш бўйича алоҳида CFLE 
лойиҳаси учун махсус давлат гранти аж-
ратилган. Шу асосда ўзбек тилини ўқитиш 
бўйича даражаларга бўлинган ҳолда ўзбек 
тили дарсликлари яратилиб, чоп этилгани 
биз учун ниҳоятда қувонарли. Ханкук чет 
тиллар университети профессорлари Ли 
Жи Ин ва Азиза Машраббекова ҳамкорли-
гида шу дарсликларнинг В2 даражадаги 
китобида ҳаммуаллиф сифатида иштирок 
этганимдан жуда мамнунман. Она тили-
мизнинг Жанубий Кореяда ўқитилишидан 
фахрланаман. Корейс шогирдларимдан 
бири профессор Ли Жи Ин ушбу универ-
ситетнинг Марказий Осиё кафедрасини 
бошқараётгани, яна бири Ён Сангхеум док-
торантурани университетимизда тугатиб, 
корейс ва ўзбек тилини қиёсий тадқиқ этиб, 
ажойиб диссертацияни ҳимоя қилгани мени 
ғурурлантиради. 

Ўтган йили Жанубий Кореяга хизмат са-
фаримиз давомида Ханкук чет тиллар уни-
верситетида ўзбек тилини ўрганаётган тала-
баларга маърузалар ўқир эканман, уларнинг 
тил билишга иштиёқи кучли эканига гувоҳ 
бўлдим. Шогирдларимнинг она тилимизни 
кореялик ёшларга чуқур масъулият ва меҳр 
билан ўқитаётгани, ўзбек тилида кўплаб 
тадбирлар ўтказаётгани, китоблар ёзилаёт-
ганини кўриб, танлаган касбимнинг нақадар 
улуғлигидан қувондим. 

Бугунги кунда ҳар икки ҳамкор давлат-
нинг қўшма лойиҳалари ёки дастурлари 
бўлмаган соҳа йўқ десак, муболаға бўл-
майди. Корея Республикаси Президенти 
Юн Сок Ёлнинг Ўзбекистонга давлат таш-
рифи ўзаро ҳамкорликнинг янада кенга-
йиши, қўшма ташаббусларнинг амалиётга 
кириши учун янада муҳим аҳамиятга эга 
бўлади.

Бу ташриф, ўз навбатида, мазкур алоқа-
лар ривожига ҳисса қўшадиган кадрларни 
тайёрлашга масъул олий таълим муассаса-
лари олдига янги ташаббуслар билан ишлаш 
вазифасини қўяди. Ўзаро келишувлар ва 
лойиҳалар икки мамлакатнинг таълим йўна-
лишидаги алоқалар ривожи, қолаверса, ҳам-
корликнинг келгуси истиқболи учун янада 
кенг йўл очади.

СУВ САРФИ КАМАЙИБ,
 ²ОСИЛДОРЛИК ОРТМО¯ДА

Оролбўйидаги тадқиқотлар аҳамияти қандай?

Йўлнинг икки тарафига экилган гужум дарахтлари “Келинг, 
марҳамат”, дея Оролбўйи халқаро инновация маркази 
тажриба майдончасига чорлаб тургандек тасаввур уйғотади. 
Сўлим жойдаги мазкур марказ 2018 йили ташкил этилган. 
Давлатимиз раҳбарининг 2023 йил 31 майдаги қарорига 
асосан, Экология, атроф-муҳитни муҳофаза қилиш ва иқлим 
ўзгариши вазирлиги тасарруфига ўтказилди.

вий, тузга чидамли 23 турдаги қишлоқ хў-
жалиги экини ва галофит ўсимликлар таж-
риба-синов тариқасида парваришланди. Шу 
билан бирга, томчилатиб суғориш тизими, 
кичик метеостанция ўрнатилди.

Ушбу лойиҳа доирасида Саманбай 
участкасида пахтанинг 11 нави синовдан 
ўтказилиб, ижобий натижа олинди. Жум-
ладан, Хитойнинг “Осиё-66” пахта нави-
ни томчилатиб суғориш тизими ёрдамида 
етиштириш бўйича тажриба ўтказилди. 
Натижада юқори сифатли пахта толаси ҳо-
силдорлиги 50 центнерни ташкил қилди. 
Сув сарфи 2,1 баробар камайтирилиб, ҳо-
силдорлик 2,3 марта ошди.

Яна бир янгилик. 2023 йили Оролбўйи 
ҳудудида сув танқислигига мослашиш, ден-
гизнинг қуриган тубида чўл ўсимликлари-
дан иборат ўрмон барпо этиш бўйича илмий 
тадқиқот ишлари ўтказиш учун марказга 127 
минг АҚШ доллари қийматидаги лаборато-
рия ускуналари етказиб берилди.

— Синьцзян экология ва география инс-
титути билан ҳамкорликда Оролбўйида кенг 
қамровли тадбирларни бажариш назарда 
тутилган. Қиймати 500 минг АҚШ доллари 
бўлган Орол денгизи ҳавзасининг экологик 
тикланишида фотоэлектр қуёш энергияси-
дан фойдаланиш тажрибасини қўллаш бў-
йича лойиҳа амалга оширилмоқда, — дейди 
Исмоил Асанов. — Уни Ўзбекистон Фанлар 
академияси ва бошқа тегишли хорижий ва 
маҳаллий ташкилотлар билан биргаликда 
2023-2025 йилларда амалга ошириш назарда 
тутилган. Шу билан бирга, “Саманбай” таж-
риба майдони ҳудудида қиймати 134 минг 
долларлик ускуналар, жумладан, қуёш па-
неллари ва шамол генераторлари ўрнатилди.

Синьцзян экология ва география институти 
билан ҳамкорликда доривор ўсимлик — цис-
танхе етиштирилмоқда. Яқинда Мўйноқдаги 

илмий ишлаб чиқариш майдончасида хитой-
лик олимлар билан бирга цистанхе уруғи таж-
риба тариқасида экилди.

Марказда UNICEF жамғармасининг 
Ўзбекистондаги ваколатхонаси билан 
ҳамкорликда 2021 йилдан буён амалга 
ошириб келинаётган ImkonLab дастури 
доирасида ёшлар орасида ижтимоий ин-
новациялар ва ижтимоий тадбиркорлик 
учун зарур кўникмаларни ривожланти-
ришга йўналтирилган лойиҳалар ҳам мав-
жуд. Ўтган йили Қорақалпоғистоннинг 
Кегейли, Чимбой ва Қораўзак туманла-
ридаги ёшларнинг жамиятдаги долзарб 
ижтимоий муаммоларини таҳлил қилиш, 
муаммонинг асл сабабларини тушуниш 
ва самарали инновацион ечим ишлаб чи-
қишига ёрдам берилган. Натижада 5 та 

жамоанинг ҳар бирига муайян муаммо 
ечимини ишлаб чиқиши учун минг АҚШ 
долларидан маблағ ажратилган.

— Лойиҳамиз “SATREPS — 2020” Ўзбе-
кистон — Япония ҳамкорлигидаги қўшма 
халқаро илмий лойиҳалар танловида ғолиб 

бўлган эди. Оролбўйи галофит деҳқончилик 
тизими учун маркерларга асосланган селек-
ция технологиясидан фойдаланиб, қурғоқ-
чилик, юқори ҳарорат ва шўрга чидамли, 
оқсилга бой баҳорги буғдой навлари яратиш 
бўйича инновацион амалий лойиҳа устида 
ишлаяпмиз, — дейди марказнинг экинлар 
диверсификацияси лабораторияси мудири, 
лойиҳа координатори Парахат Торешов. — 
Айни пайтда тажриба-синов ва илмий тад-
қиқот ишлари бажарилмоқда. Лойиҳамиз 
натижасида қурғоқчилик, иссиқлик ва шўрга 
чидамли, оқсилга бой баҳорги 2 та буғдой 
нави яратилади.

Оролбўйи инновацион марказидаги ло-
йиҳалар билан танишар эканмиз, ҳақиқа-
тан, ҳудуд иқлим шароитига мос келадиган 
ишланмаларни кўрдик. Масалан, Қорақал-
поғистон қишлоқ хўжалиги ва агротехноло-
гияси институти ректори Бердияр Жоллибе-
ков амалга ошираётган  лойиҳа қиймати 2,8 

миллиард сўмни ташкил этади. У Оролбўйи 
ҳудудида озиқ-овқат хавфсизлигини таъ-
минлаш мақсадида чорва учун галофит 
ўсимликлардан ем-хашак ишлаб чиқариш-
нинг иқлимга чидамли инновацион ёнда-
шувлари ва технологияларига мўлжаллан-
ган амалий лойиҳадир. Ушбу лойиҳа ижроси 
натижасида маҳаллий бозор учун чорвага 
ем-хашак экинлари етиштириш инновацион 
тизимини ривожлантиришга эришилади. 

— Қорақалпоғистон туманларида қиш-
лоқ хўжалигини ривожлантириш бўйича 
ишлаб чиқилган лойиҳани Абу-Даби ри-
вожланиш фонди (БАА) молиялаштирмоқ-
да. Унинг доирасида Африка тариғининг 6 
намунаси, жўхорининг 23, мошнинг 4, кун-
габоқарнинг 3 нави Оролбўйи ҳудуди учун 
мослаштирилмоқда, — дейди Бахитжан Ҳа-
бибуллаев. — Шунингдек, Мўйноқ тумани-
да “Оролдаги боғим” лойиҳаси доирасида 
манзарали дарахтлар боғини яратиш бўйича 
ишлар қилинмоқда. 2023 йили лойиҳа дои-
расида “Сибирское здоровье” компанияси 
ҳомийлигида 500 туп манзарали дарахт ва 4 
минг туп саксовул кўчати, “ERIELL Oilfield 
Services Middle East DMCC” компанияси 
ҳомийлигида 500 туп манзарали дарахт ва 1 
минг 500 туп саксовул кўчати, “Nestlе” ком-
панияси ҳомийлигида 10 минг туп, Фран-

циянинг ASIE уюшмаси ҳомийлигида минг 
туп саксовул кўчати экилиши натижасида 
лойиҳа майдони 20 гектарга кенгайтирилди.

Марказдаги муҳим янгиликлардан бири 
шуки, қиймати 12,4 миллиард сўмлик ўсим-
ликлар уруғи генбанки билан таъминлан-
ган лаборатория, бизнес-акселератор ўқув 
маркази ва технопарк иморати жорий йилда 
қуриб битказилди ва фойдаланишга топши-
рилди.

Оролбўйи халқаро инновация маркази би-
лан танишувимиз давомида жуда кўп ишлан-
ма ва тажрибалар гувоҳи бўлдик. Буларнинг 
барчаси Оролбўйида экотизим ва барқарор 
турмуш даражасини таъминлашга хизмат қи-
лади.

Минажатдин ҚУТЛИМУРАТОВ,
“Янги Ўзбекистон” мухбири

Ҳамкорлик

СТРАТЕГИК ШЕРИКЛИКДА ОЛИЙ ТАЪЛИМ 
ВА ИЛМИЙ АЛО¯АЛАР УСТУВОРЛИГИ

Ўзбекистон — Корея Республикаси: 



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2046.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Дилшод Улуғмуродов 
Мусаҳҳиҳ: Аслиддин Абдуразақов
Дизайнер: Хуршид Абдуллаев

АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Бугун бутун дунёдан келаётган сайёҳларнинг барчаси, аввало, кўҳна ва 
афсонавий Самарқандни, Регистон ансамблини кўришни хоҳлайди. Бироқ бу 

обидаларни ким қурганини айримлар ҳалигача билмаган.
www.yuz.uz yuz.uznews yuz.uz_news yuzyuz_official2024 йил 14 июнь, 117-сон

Премьерадан сўнг бу шов-шувли хабарлар 
ўз тасдиғини топдими? Халқимизнинг буюк 
фарзандларидан бири, давлат ва жамоат ар-
боби, саркарда Баҳодир Ялангтўш (Олчин) 
ҳаёти ва фаолияти акс эттирилган мазкур 
фильмни суратга олиш жараёни қандай кеч-
ди? Ўзбекистонда хизмат кўрсатган мада-
ният ходими, таниқли режиссёр  Жаҳонгир 
АҲМЕДОВ билан суҳбатимиз шу ва бошқа 
мавзулар ҳақида бўлди.

— Аввало, “Баҳодир Ялангтўш” филь-
ми премьераси билан чин дилдан табрик-
лаймиз. Намойиш қилинганидан сўнг 
аксарият томошабин ўзбек киноси яна 
бир яхши асар билан бойигани, тарихий 
фильм суратга олиш йўналишида янги ме-
зон пайдо бўлганини айтмоқда. Бу эътироф 
замиридаги машаққат ва изланиш ҳақида 
сўзлаб берсангиз.

— Табрик учун ташаккур. Премьерадан 
сўнг айтилаётган фикрлар, эътирофлар ҳар қан-
дай ижодкор учун алоҳида фахр, катта шараф. 
Бир жиҳатни таъкидламоқчиман: “Баҳодир 
Ялангтўш” фильми учун кимгадир миннатдор-
лик билдириш лозим топилса, аввало, Прези-
дентимизга ташаккур айтиш зарур. Чунки кино 
соҳасининг бугунги ютуқлари замирида давла-
тимиз раҳбари эътибори, ижодкорларга ярати-
лаётган имкониятларнинг алоҳида ўрни бор.

Албатта, ҳар бир муваффақият ортида 
тинимсиз меҳнат, ижод машаққати, чуқур из-
ланишлар ҳам ётади. Ижодий гуруҳимиз би-
лан қарийб уч йил давом этган суратга олиш 
ишлари, умуман, жараёнлар мобайнида бизга 
катта ишонч билан қараб турган халқимиз 
 эътирофига муносиб, ниҳоятда катта кўлам 
ва юксак савиядаги тарихий фильмни яратиш 
осон юмуш эмаслигига яна бир карра амин 
бўлдик. Бу бор ижодий салоҳиятимизни ишга 
солиш билан бирга бутун бошли саноатнинг 
янги қирраларидан фойдаланишни талаб 
этувчи кенг миқёсдаги жараён.

Тарихни шунчаки жонлантириб бўлмайди. 
Декорация, либослар, реквизит ва яна бошқа 
ўнлаб омиллар жам бўлгандагина биз хоҳла-
ган тарихий муҳит пайдо бўлади. Саноат деб 
мана шуни назарда тутяпман. Суратга олиш 
жараёнида қимматбаҳо декорациялар ўрни-
га саҳнанинг орқа томонига керакли атмо-
сферани тўлиқ етказиб бера оладиган йирик 
LED панеллар ўрнатилди. Натижада виртуал 
оламнинг юқори сифатли тасвири экранда акс 
эттирилди ва оператор камерасига ҳеч қандай 
қийинчиликсиз боғлана олди. Объектларнинг 
фондаги ҳолатини камера жойлашувига қараб 
ўзгартириш эса сифатли фильм суратга олиш 
имконини беради.

— Ҳамиша илгари мурожаат қилинма-
ган қаҳрамонлар ҳақида фильм ишлашга 
ҳаракат қиласиз. “Исломхўжа” ва “Ил-
ҳақ” тарихий картиналари қаҳрамони ҳам 
аввал яратилмаган. Баҳодир Ялангтўш 
ҳақидаги баъзи маълумотларни айрим 
юртдошларимиз энди эшитиб турибди. 
Ҳатто унинг Самарқанддаги Тиллакори 
ва Шердор мадрасаларини бунёд этганини 
билмайдиганлар бор. Баҳодир Ялангтўш 
образини яратишда қайси манбаларга 
таяндингиз?

— Кўпчиликка номаълум қаҳрамонлар 
мен учун ҳамиша қизиқ бўлган. Изланишлар 

ватанпарварлик туйғусини уйғотиб, улуғвор мақсадлар сари чорлайди
“Ипак йўли дурдонаси” ХIV Тошкент халқаро кинофестивалида 
“Баҳодир Ялангтўш” тарихий фильмининг биринчи эпизодини 
суратга олиш жараёни намойиш этилган. Ўшанда фильм энг 
замонавий, бадиий ва технологик савияда суратга олиш имконини 
берадиган янги панорамали павильонда ишланаётгани ҳақидаги 
хабарлар юртдошларимиз қизиқишини оширгани эсимизда. 
Илгари йирик блокбастер ва жанговар фильмлар хромакей 
ёрдамида суратга олинган бўлса, бугун Stage craft технологиясидан 
фойдаланиш орқали жараён глобал миқёсда ўзгариши, технология 
битта павильоннинг ўзида юқори сифатда тасвирга олиш имконини 
бериши ҳақида мутахассислар интервью берганди.

қанча машаққатли бўлса, топган маълумотла-
рингиз шунча қадр топади. Ҳали ўзимга ҳам, 
юртдошларимизга ҳам унчалик таниш бўл-
маган қаҳрамонларни бадиий эпизодларга 
кўчириб, халқимизга, хусусан, ёшларга таъ-
сирли қилиб етказиш киноижодкор сифатида 
менга жуда катта завқ ва шижоат беради.

Бугун бутун дунёдан келаётган сайёҳлар-
нинг барчаси, аввало, кўҳна ва афсонавий 
Самарқандни, Регистон ансамблини кўришни 
хоҳлайди. Бироқ бу обидаларни ким қургани-
ни айримлар ҳалигача билмаган. Шу билан 

бирга, Баҳодир Ялангтўш ўзбек давлатчилиги 
тарихида ўзига хос ўринга эга сиёсатчилардан 
бўлган. Маҳмуд ибн Валининг “Баҳр ал-ас-
рор” асарида ёзилишича, амирнинг асл исми 

Хатой Баҳодир бўлган. Айрим манбаларда 
унинг исми гоҳ Низомиддин, гоҳ Абдулкарим 
тарзида келтирилади. Ривоятларга кўра, душ-
манга қарши бир жангда ҳеч қандай совутсиз, 

қалқонсиз, кўксини очиб майдонга тушгани 
учун унга Ялангтўш лақаби берилган. Давлат 
бошқарувини қўлга киритишга ҳисса қўш-
гани, садоқатли ва намунали хизматларини 
 эътиборга олган Имомқулихон 1612 йили Ба-
ҳодир Ялангтўшни Самарқанд вилояти ҳоки-
ми этиб тайинлайди. Бир неча танаффус билан 
у қирқ йил Самарқандни бошқарган.

Баҳодир Ялангтўш ҳақидаги тўлиқ маълу-
мотни академик Азамат Зиё бошчилигидаги 
Тарих институти олимларидан, самарқанд-
лик мутахассис Эркин Мусулмоновдан ол-
дик. Фильмнинг экран юзини кўришида ай-
нан мана шу олимларнинг меҳнати ва ёрдами 
жуда катта бўлди. Биргина нотўғри маълумот 
муайян тарихий давр қиёфасини, аҳамиятини 
ўзгартириб юбориши мумкин. Шу боис, ҳар 
бир маълумот ва топилмани жиддий муҳока-
ма қилишга тўғри келди.

— Фильмни кўраётган чоғимиз то-
мошабинлар жуда кўп диалогни чин 
дилдан олқишлаб турди. Шу ўринда Ма-
лика Герл шоҳ Энтонига айтган мана бу 
сўзларни келтириб ўтмоқчиман: “Мен 
сенинг саройингда яшаган йилларим 
асло қадр топмадим, бироқ Самарқандда 
кечган асирлик чоғимда сочларимнинг 
бир толаси ҳам тўкилмади”. Картинада 
бундай мисоллар анча. Сўрамоқчи бўлга-
нимиз, кино сценарий ёзишнинг ҳам ўзи-
га хос услуби, машаққати бор. “Баҳодир 
Ялангтўш”да бу борадаги ҳамкорлик ҳа-
қида ҳам айтиб ўтсангиз.

— Фильм сценарийдан бошланади ва 
унга кўп нарса боғлиқ. Очиғи, энг оғриқли 
жиҳатимиз ҳам айнан кинодраматурглар 
етишмаслигидир. Айниқса, улар орасидан 

ёш авлоднинг етишиб чиқишида муаммо 
кўп. Шунинг учун ҳам айрим режиссёрлар 
ўзи сценарий ёзишга мажбур бўлади. Кўпчи-
лик “Ана бор-ку, ёзувчиларга мурожаат қи-
линг”, дейди. Лекин кинодраматургия фақат 
ёзувчиликдан иборат эмаслигини тушунмай-
ди. Бу — алоҳида касб, алоҳида истеъдод. 
Ғафур Ғулом “Шум бола” қиссасини кино-
сценарийга айлантиришга кўп вақт уриниб 
кўргач, “Бу ёзувчининг иши эмас экан”, деб 
қайтариб берган. Натижада улуғ режиссёр, 
устозимиз Шуҳрат Аббосов “Шум бола”ни 
киносценарийга айлантирган. Мен бу гап-
ни сценарийни фақат режиссёрлар ёзсин, 
дейиш учун айтмаяпман. Ким бу иш билан 
шуғулланишни истаса, панжа ортидан қара-
масин, жиддий ёндашиб, бор заковати ва ис-
теъдодини бағишлаб ишласин, демоқчиман. 
Ҳасан Тошхўжаев билан илк ҳамкорлигимиз 
“Илҳақ” фильмида бўлди. Мана “Баҳодир 
Ялангтўш”ни ҳам бирга, ҳаммуаллифликда 
ёздик. Ҳозир ишонч билан уни замонавий 
ўзбек киносининг забардаст драматурглари-
дан, деб айта оламан.

— Жорий йил 16 майда давлатимиз раҳ-
бари қатор киноижодкорлар билан учра-
шув чоғида кино бизни янги босқичга олиб 
чиқишини, биз фақат фидойи меҳнати-
миз билан ўзимизни дунёга танитишимиз 
мумкинлиги ҳақида айтган эди. Бу сўзлар 
нафақат киноижодкорлар, балки юрти-
миздаги барча зиёлилар зиммасига катта 
масъулият юклагани аниқ. Сиз режиссёр 
сифатида янги босқичда қандай ўзгариш 
ва янгиланишлар рўй беришини истайсиз?

— Президентимизнинг киносаройга таш-
рифи барчамизга катта ғурур бағишлади. Со-
ҳага, керак бўлса, суратга олинаётган ҳар бир 
фильмга, ижодкорларига шахсан давлат раҳ-
бари эътибор қаратиб, қўллаб-қувватлаб тур-
са, ғурурланмай бўладими?! Бу биз учун фахр 
бўлиш билан бирга, катта масъулият ҳам. Бу 
— ишончни оқлаш, фильмларни, айниқса, та-
рихий фильмларни сифат ва бадиий жиҳатдан 
талаб даражасида яратиш масъулияти! Кино 
энг кучли тарғибот воситасидир. Кўплаб ри-
вожланган мамлакатларга эътибор берсангиз, 
давлатининг шонли тарихини улуғвор кўрса-
тиш учун кинематографияга жуда катта маблағ 
ажратади. Президентимиз улуғвор тарихимиз 
ва буюк аждодларимиз ҳақида ҳикоя қилувчи 
фильмларга иложи борича етарли маблағ аж-
ратилишини кўп таъкидлайди. Биз, киноижод-
корлар ана шу катта тадорик ва қутлуғ ишга 
муносиб жавоб бера олишимиз керак.

— “Тирик тарих” — ўзбек давлатчилиги-
нинг уч минг йиллик буюк тарихи, шонли 
ва қайғули кечмиши, улуғ сиймолари ҳаёти 
ва фаолиятига бағишланган муҳташам ки-
нолойиҳа. Уни рўёбга ошириш жараёнидаги 
дастлабки саъй-ҳаракатлар, мазкур лойиҳа 
доирасидаги орзуларингиз ва режаларингиз 
ҳам муштарийлар учун қизиқ...

— Ижодий гуруҳимиз суратга олган та-
рихий мавзудаги учинчи фильмимиз экран 
юзини кўрди. Тажриба орттирдик, малака 
оширдик, кўникма ва билимимизни янги-
ладик. Шунга яраша режаларимиз ҳам бор. 
Ижодий гуруҳимиз кўпдан буён ишлаб юрган 
мавзулар анча пишиб қолди. Катта лойиҳадан 
чиқдик, бир оз тин олиб, навбатдаги ижодий 
ишларга қўл урамиз.

Шу ўринда тарихий фильм яратишдаги 
муҳим бир жиҳатга — кадрлар масаласи-
га эътиборингизни қаратмоқчиман. Прези-
дентимизнинг “Кинематография соҳасини 
янада ривожлантириш ҳамда мамлакатимиз 
тарихига бағишланган фильмлар туркумини 
яратишга доир чора-тадбирлар тўғрисида”-
ги қарорига кўра, кинематография соҳасини 
янги босқичга кўтариш, миллий давлатчили-
гимизнинг уч минг йилдан зиёд тарихини, 
буюк аждодларимизнинг илмий, маданий ва 
маънавий меросини акс эттирувчи фильмлар 
туркумини ишлаб чиқаришни қўллаб-қувват-
лаш мақсадида 2024-2027 йилларга мўлжал-
ланган “Тирик тарих” фильмлар туркумини 
яратиш дастури тасдиқланди. У орқали ватан 
озодлиги ва равнақи йўлида курашган буюк 
саркарда ва давлат арбобларининг мураккаб 
ҳаёти ва давлатчилик фаолиятини холис ҳам-
да ҳаққоний кўрсатиб бериш белгиланди.

Мазкур дастурга кўра, 2027 йил охирига-
ча 52 та тарихий фильм суратга олишимиз 
керак. Бунинг учун ишни ҳозир фаол ижодий 
жараёндаги ижодкорлар малакасини оши-
ришдан бошлашимиз зарур. Режиссёр ва опе-
раторлар, гримчи ва либосчилар, декорация 
қурувчи рассомлар, графикачиларимизни ма-
лака ошириш учун кино санъати ривожлан-
ган, айниқса, тарихий фильм ишлашда катта 
тажрибага эга мамлакатларга юборишимиз 
шарт. Яратилажак тарихий фильмларнинг 
ҳам техник, ҳам бадиий савиясини мана шу 
йўл билан юксалтириш мумкин.

— “Яқин-яқингача ҳарбий соҳаларга 
қизиққан болаларимизни Жалолиддин 
Мангуберди, Амир Темурдек боболари қо-
либ, “Суворовчилар мактаби”да ўқитиб 
келдик. Мана қандай фильм қилиш ке-
рак. Бугун энди “Темурбеклар мактаби”, 
 Президент мактаблари фарзандларимиз 
учун эшикларини очиб турибди. Турли 
замонавий илмларни, мураккаб матема-
тик амалларни ўзлаштираётган минг-
минглаб болаларимиз ўсяпти. Аммо менга 
уларнинг математик бўлиши шарт эмас, 
фарзандларимиз, аввало, ватанпарвар бў-
лишсин!”. Бу мулоҳазаларни давлатимиз 
раҳбари 16 майдаги учрашувда таъкидла-
ган эди. Ҳар бир давр инсони ўз ютуқлари 
билан бирга камчилик ва муаммолардан 

ҳам холи бўлмайди, албатта. Сизнингча, 
глобал дунёдаги ватанпарвар образи бош-
қа даврнинг фидойиларидан қандай фарқ-
ланади?

— Айниқса, бугуннинг уйғоқ ва мустақил 
фикрга эга одамлари ҳар лаҳзада ҳушёр бў-
лиши зарур. Ахборот хуружи авж олган айни 
паллада хабар ва маълумотлар, ёш қалбларни 
адаштириш ниятида тарқатилаётган турли 
тарғибот материаллари бир нафасда дунё-
нинг у четидан бу четига эшик қоқмай кириб 
келмоқда. Демак, бир зумга бўлса-да, бепар-
во бўлиш, ғафлатда қолишга ҳаққимиз йўқ. 
Давлатимиз раҳбари ҳамиша хавотир билан 
таъкидлаётган мулоҳазани мен ҳамиша ёш-
ларимизга такрорлашдан чарчамайман. Ана 
шу тинимсиз онгимизни, қалбимизни банд 
қилаётган ахборот маконида миллий контент 
ҳудуди мустаҳкам бўлиши керак ва шарт!

Барча давлат ўз миллий қадрият ва анъ-
аналари, нуқтаи назари акс этган хабарлар, 
асарлар ва кинофильмларни катта масъулият 
билан тарғиб қилмоқда. Шу боис, Исломхўжа, 
Баҳодир Ялангтўш каби қаҳрамонларимизни 
бадиий фильмлар орқали уйғотишимиз, улар-
нинг ғояларини ёш авлод қалбига сингдири-
шимиз жуда муҳим. Ўзим ижодкор сифатида 
ҳар гал миллий қаҳрамонларимиз ҳақидаги 
фильмларни суратга тушириш жараёнида 
жуда катта руҳий қувват оламан. Муайян муд-
дат кўтаринки кайфиятда, ғайрату шижоат би-
лан яшайман. Шогирдларим, фарзандларим, 
умуман, атрофимдаги барча яқин ва танишла-
римга меҳрим, муносабатим ўзгаради.

“Баҳодир Ялангтўш” фильмини суратга 
олиш чоғида мени қийнаб келаётган, халқи-
миз, миллатимизни ичидан емираётган, таш-
қи душмандан ҳам хавфли — дўст қиёфасида-
ги ички душманлар борасидаги туйғуларим, 
хулосаларим, мулоҳазаларимни сингдиришга 
ҳаракат қилдим. Премьера чоғида Баҳодир 
Ялангтўшнинг “Менинг халқимдан асло ги-
нам йўқ, Ватаним учун жоним фидо!” деган 
сўзларини эшитганимда кўзимга ёш келди. 
Давлатимиз раҳбари таъкидлаганидек, қай-
си касб ва ҳунарни эгаллаган бўлишимиздан 
қатъи назар, ҳар биримизнинг олий мақса-
димиз янги Ўзбекистонимиз учун курашиш, 
ёниб яшаш ва меҳнат қилишдир. Келгусида 
ижодий жамоамиз билан яратмоқчи бўлган 
барча фильмларимизнинг асл моҳияти ана 
шу мақсад билан чамбарчас боғлиқ.

Шу ўринда менга қувонч бағишлаётган 
бир ҳолатни айтиб ўтмоқчиман. Хабарингиз 
бор, айни кунларда пойтахтимиз ва вилоят-
лардаги кинотеатрларда “Баҳодир Ялангтўш” 
бадиий фильми намойиш этилмоқда. Деяр-
ли ҳар куни менга ота-оналар, ўқитувчилар 
қўнғироқ қилиб, “Фарзандларимизга фахр ва 
ифтихор билан тавсия этсак бўладиган ажо-
йиб фильм суратга олибсиз, раҳмат”, деяпти. 
Бундай эътирофни эшитганимда янада ши-
жоат билан янгидан янги фильмлар суратга 
олишни режалаштира бошлайман.

“Тирик тарих” номли муҳташам лойи-
ҳанинг яратилиши ҳам уч минг йиллик та-
рихимиз қаҳрамонлари, уларнинг шиори, 
мақсадлари, хулосалари орқали бугунги ав-
лодда ватанпарварлик туйғусини уйғотиш, 
жасоратли қалбларда маёқ яратишдир! Янги 
технологиялар ўз йўлига, аввало, яратилажак 
52 фильмнинг руҳияти жуда баланд бўлиши 
керак. Шундагина Учинчи Уйғонишга кўри-
лаётган тараддуднинг қанчалар улуғ ва шон-
ли эканини ёш қалбларга сингдира оламиз.

— Баҳодир Ялангтўшнинг сиз айт-
ган сўзлари мангу садо янглиғ бизни ҳам 
ҳушёр торттирди. Премьера тугагандан 
кейин ҳам томошабинлар зални тарк эт-
май, саҳнага чиқишингизни кутиб турди. 
Кўплаб юртдошларимиз “Ана шундай 
қаҳрамонимизни бизга эслатган, танитган 
режиссёр Жаҳонгир Аҳмедовга минг раҳ-
мат!” дея эътироф этганини мухлисларин-
гиз миннатдорлиги сифатида айтиб ўтиш-
ни жоиз билдик. Мазмунли суҳбатингиз 
учун ташаккур!

“Янги Ўзбекистон” мухбири
Мухтасар ТОЖИМАМАТОВА 

суҳбатлашди.

Тирик тарих

